
ªЗБЕКИСТОН МА²АЛЛАЛАРИ УЮШМАСИНИНГ ИЖТИМОИЙ-СИЁСИЙ, МАЪНАВИЙ-МАЪРИФИЙ ГАЗЕТАСИ

Бугунги Ўзбекистон жамиятини туб-
дан демократлаштириш, одамларда куч-
ли фуқаролик позициясини шакллан-
тириш, ижтимоий-сиёсий фаоллигини 
ошириш учун илмий жиҳатдан пишиқ 
ишлаб чиқилган ишланмалар, концеп-
циялар зарурлигини замоннинг ўзи та-
лаб этмоқда. Шубҳасиз, жамият ҳаётини 
трансформациялаш, одамлар онгида янги 
дунёқарашни пайдо қилиш, фуқаролар-
нинг мамлакатда амалга оширилаётган 
ислоҳотларга дахлдорлик ҳиссини янада 

ошириш борасида ҳам катта ютуқларга 
эришдик. 

Бу жараёнда маҳалла институтининг 
ўрни беқиёс. Маҳалла узоқ йиллик тари-
хий босқичларда ижтимоий тузилма си-
фатида фуқароларнинг ўзини ўзи бошқа-
риш тизимининг самарали шакли ҳамда 
ўзига хос институти сифатида шаклланиб 
келди. Маҳалла маънавий-маърифий 
маскан ўлароқ, фуқароларнинг турмуш 
тарзи, руҳий-маънавий эҳтиёжи, мафкура-
си, жамиятдаги ижтимоий муносабатлар 

ҳолатини ўзида акс эттирган серқирра 
тузилма ҳисобланади. 

Давлатимиз раҳбари юртимиздаги 
ислоҳотлар натижалари, бўлаётган ўзга-
ришлар ва аҳолининг кайфияти, энг ав-
вало, маҳаллада сезилишини таъкидлаб, 
“Маҳалла – жамиятимизнинг ёруғ юзи 
ва виждони кўзгуси”, деб таърифлаган. 
Ҳақиқатдан ҳам, Президентимиз таъ-
бири билан айтганда, “Замон шиддат 
билан ўзгаряпти. Маҳаллани жойларда 
муаммоларни чинакам ҳал қиладиган 

институтга айлантиришимиз зарур. Яна 
тажриба орттирамиз, яна ўзгартира-
миз. Ҳаёт бизни шунга мажбур қиляпти. 
Ҳозирги таҳликаларга ечим топамиз 
десак, бизнинг ягона йўлимиз — маҳалла, 
маҳалла, маҳалла ва бир марта маҳалла. 
Маҳалла тизими обрўйини қанча кўтар-
сак, одамлар ишонади, одамлар биздан 
рози бўлади”.

Давоми 2-саҳифада.

вазият ҳолат

нуқтаи назар

Тадбиркорга таклиф 
этилаётган нарх
нега бозордан қиммат?

Паспорт йўқотган
одам ҳуқуқбузар 
бўладими?

Маҳалла ислоҳотлар 
марказидаги таъсирчан куч, 
фуқаролик жамиятидаги 
мустақил ва халқчил тузилмадир 

Ишчи гуруҳ фаолияти қизғин давом этяпти

КРЕДИТ олган талабгор иссиқхона қуриш 
истагида бўлса, бозорда бу учун 4 миллион сўм 
етарли бўлади. “Маркет плейс”да бўлса, 
6-7 миллион сўмга кўтарилиб кетади. 

ҚОНУНЧИЛИК палатасида Маъмурий 
жавобгарлик тўғрисидаги кодексга 
ўзгартиришлар киритиш ҳақидаги қонун 
лойиҳаси муҳокама қилиняпти.

БЎКА ТУМАНИда Ўзбекистон 
маҳаллалари уюшмаси масъул 
вакиллари ва Бўка тумани 
ҳокимлиги иштирокида йиғилиш 
ўтказилди.

Йиғилишда Президент 
 Шавкат Мирзиёевнинг 2023 
йил 21 декабрдаги тегишли 
фармони ва қарори мазмун-
моҳияти, ушбу қарорда ҳар 
бир маҳалла ходимларига 
вазифалар аниқ қилиб белгилаб 
берилганлиги, маҳалла 
раислари “еттилик” раҳбари этиб 

белгиланганлиги, “еттилик”ни 
рағбатлантириш ёки уларга 
интизомий жазо чораларини 
тайинлаш бўйича уларнинг 
юқори идорасига тақдимнома 
киритиш ваколати ҳам уларга 
берилаётганлиги тушунтирилди.

Республика ишчи 
гуруҳи ЖИЗЗАХ ВИЛОЯТИ 
маҳаллаларида аҳоли 
муаммоларини ўрганиш 
ва ҳал этиш, бандлигини 
таъминлаш, “маҳалла еттилиги” 
ҳамкорлигини кучайтириш, 

маънавият ва маърифат, ёшлар 
тарбияси йўналишларида 
ўрганиш ишларини олиб 
бормоқда.

Бунда асосий эътибор 
— маҳалла раиси, ҳоким 
ёрдамчиси, ёшлар етакчиси, 
хотин-қизлар фаоли, ижтимоий 
ходим, профилактика ва солиқ 
инспекторларининг ўзаро 
ҳамкорликда, “хонадонбай”, 
“фуқаробай” ишлашини ташкил 
қилиш бўйича янгича тизимни 
йўлга қўйишга қаратилмоқда.

Шу кунга қадар вилоятдаги 
мавжуд 308 та маҳалладан 
251 тасида (81,5 фоиз) аҳоли 
билан мулоқот қилинди. Бу 
жараёнда 495 та мурожаат 
келиб тушди, уларнинг 269 таси 
жойида ижобий ҳал этилди, 
106 тасини ҳал қилиш бўйича 
қўшимча чоралар кўрилмоқда, 
қолган масалалар маҳалла, 
туман-шаҳарлар ва вилоят 
кесимидаги “Йўл харита”ларига 
киритилмоқда.

Республика ишчи гуруҳи 

ташаббуси билан СИРДАРЁ 
ВИЛОЯТИда “маҳалла еттилиги” 
учун ўқув-семинар ташкил 
этилди.

Семинарда Ўзбекистон 
Республикаси Президентининг 
соҳага оид фармони ҳамда 
қарорининг мазмун-моҳияти 
ва уларда белгиланган 
топшириқларни амалга ошириш 
тизими аниқ тушунтириб 
берилди.

Ишчи гуруҳ фаолияти қизғин 
давом этмоқда.

Маҳалла тизими обрўйини қанча кўтарсак, одамлар ишонади, одамлар биздан рози бўлади.

Жиноятни 
қилган бошқа, 

жавобини 
берган 

бошқа...

“Учинчи 
одам 
аралашуви 
оилаларни 
бузяпти”

Болангизни 
бағрингиздан 
итарманг...

Солиқ инспекторлари
21 та йўналиш бўйича 
баҳоланади
ЯШИРИН ИШ ЎРИНЛАРИ легаллаштирилгани ҳисобига 
даромад солиғи тўловчилар 263,2 минг нафарга 
кўпайиб, 5,3 миллион нафарга етгани ҳамда иш 
ҳақининг оширилиши жисмоний шахслар оладиган 
даромад солиғи бўйича қўшимча 1,9 триллион сўм 
тушириш имкониятини берди. Ўзини ўзи банд қилган 
фуқаролар 2,6 миллион нафарни ташкил этиб, йил 
бошига нисбатан қарийб 1 миллион нафарга ошди.

Марказда жойлашганимиз 
учун кўнгилочар маскан, 
тунги кафелар ҳудуди-

мизда жойлашган. Кўнгилсизлик 
ва жанжаллар шу масканларда 
содир бўлган. Аммо жавобгар-
лик бизнинг зиммамизга тушди. 
Бу хато, ҳисоблайман. Ахир ўша 
жиноятчи бошқа маҳаллада яша-
гандан кейин уни юриш-туриши, 
маънавияти, ахлоқига биз жавоб 
бера олмаймиз-ку?! 

6-саҳифа.

ИЖАРАДА турувчилар кўпчилик-
ни ташкил этади. Бугун битта ои-
лани яраштириб, келсак, эртага 
ўрнига бошқаси келиб яшаётган 
бўлади. Вазият шундай бўлгани-
дан, ўтган йили 3 та оила ажраш-
ди. 4 нафар норасида гўдак тирик 
етим бўлиб қолди. Ажралишлар 
сабабини ўргансак, кўпинча 
учинчи шахс аралашуви оилалар 
бузилишига олиб келаётганини 
кўряпмиз.

7-саҳифа.

ТУРМУШИДАН ажрашиб келган 
аёл 5 ёшли қизини ота-онасига 
ташлаб, ўзи бошқа оила қуриб 
кетади. Ҳозир болага буваси-
ни расмий вакил этиб тайинлаш 
ишлари олиб бориляпти. Бошқа-
сида онаси хорижга ишлагани 
кетган, ота 13 ёшли ўғлига қараш-
ни истамаяпти.

8-саҳифа.

МА¥АЛЛА — ИСЛО¥ОТЛАР МАРКАЗИДАГИ ТАЪСИРЧАН КУЧ, 
ФУ£АРОЛИК ЖАМИЯТИДАГИ МУСТА£ИЛ ВА ХАЛ£ЧИЛ ТУЗИЛМАДИР

Давоми. Бошланиши 1-саҳифада.

Сўнгги йилларда маҳалла тизими-
ни ривожлантириш борасида тарихий 
ўзгаришларга қўл урилди. Маҳалла-
нинг нуфузини кўтариш нафақат иқти-
содий-ижтимоий, балки сиёсий, тар-
биявий, улкан маънавий масала экани 
устувор вазифа сифатида белгиланди. 
Бу тузилмани мамлакатимизда фуқа-
ролик жамиятини ривожлантиришнинг 
ишончли таянчи ва таъсирчан кучи 
бўлиб хизмат қилишига зарур шарт-ша-
роитлар яратиш борасида кенг кўламли 
чора-тадбирлар босқичма-босқич амал-
га оширилмоқда.

Соҳани ривожлантиришга оид 100 
га яқин норматив-ҳуқуқий ҳужжат қа-
бул қилиниб, маҳалла раиси, ҳоким 
ёрдамчиси, хотин-қизлар фаоли, ёшлар 
етакчиси ҳамда профилактика инспек-
торидан иборат, ҳали дунё тажрибасида 
кузатилмаган таъсирчан тузилма фаоли-
яти йўлга қўйилди. 

Маҳалла тузилмаси чинакам халқ 
манфаатини кўзлайдиган, аҳоли муам-
моларини мустақил ҳал эта оладиган, 
давлат органлари фаолияти устидан 
самарали жамоатчилик назоратини 
ўрнатишга қодир фуқаролик жамияти 
институтига айланганлигига барчамиз 
гувоҳмиз.

Маҳалла тизими демократик 
ҳуқуқий давлат қуришда ажралмас 
ўринга эга бўлиб, қонунчиликда тар-
тибга солинмаган айрим масалаларни 
инсонпарварлик, қўшничилик тамо-
йиллари асосида ҳал қилади. Шунинг-

дек, жойлардаги ижтимоий муҳит ҳамда 
муаммоларни энг дастлабки босқичдаги 
институт сифатида ўрганиш, таҳлил 
қилиш имкониятига эга. Маҳалла инс-
титути ва давлат идоралари ўртасида 
тизимли ҳамкорлик муносабатларининг 
йўлга қўйилиши жамиятдаги ижтимоий 
муаммоларга тезкор чора кўриш ва ҳал 
этиш имкониятини яратиб бермоқда. 

Бугун дунёда геосиёсий жараёнлар, 
турли низо ва можаролар, ахборотлар, 
мафкуралар кураши авж олган бир 
шароитда  маҳалла ҳар биримизни маъ-
навий уйғоқлик ва огоҳликка чорловчи, 
қалбларимизда улуғ аждодларимизга 
хос азму шижоат туйғуларини юксал-
тирувчи, халқларимиз ўртасида ўзаро 
дўстлик ва қардошлик руҳини янада 
мустаҳкамловчи, юртдошларимизни 
улуғ мақсадлар сари сафарбар этувчи 
кучли тарбия ўчоғига айланмоқда. 

“Бир болага етти маҳалла ота-она”, 
деган ҳикматли гап бежиз айтилмаган. 
Биз оилада, маҳаллада, ёш авлодни 
огоҳликка, тўғри йўлдан боришга даъват 
этсак, уларни назоратсиз қолдирма-
сак, Ватан ва халқ тақдирига бефарқ 
бўлмаган, миллат фидойилари — уйғоқ 
қалбли фуқароларни тарбияласаккина 
олдимизга қўйилган буюк мақсадларга 
эриша оламиз.

Бугун мамлакат ва халқимиз тақ-
дири маҳалла билан бевосита боғлиқ 
бўлиб қолмоқда. Чунки, биз барчамиз 
маҳалла фуқаролари ҳисобланамиз. 
Яхши ва ташвишли кунларимиз, фар-
зандларимиз тарбияси, ўзимизнинг тақ-
диримиз кўп жиҳатдан ана шу феномен 
ҳодисага боғлиқ бўлиб қолмоқда. Шу 
боис маҳалла давлат сиёсатининг энг 
устувор йўналишига айланди.

Келинг, фикримизни қисқача ста-
тистик маълумот билан исботлашга 
ҳаракат қилайлик. Биргина 2023 йил-
да ҳар бир маҳаллада “Ёшлар банд-
лиги дастури” амалга оширилиб, 236 
минг нафар ишсиз йигит-қиз ва 189 
минг нафар мактаб битирувчисининг 
банд лиги таъминланди. “Беш ташаббус 
олимпиадаси” 2023 йилдан бошлаб 
4 та йўналишда — маҳалла, мактаб, 
профессионал таълим ва олийгоҳлар 
тизимида ўтказилиб, жами 12 миллион 
нафар ёш қамраб олинди. Унда ғолиб 
бўлган ёшларнинг маҳаллаларида жами 
623 та спорт майдончаси барпо этилди.

Давлатнинг алоҳида эътиборига 
муҳтож 396 минг нафар ёш мутасад-
ди раҳбарларга бириктирилиб, улар 
билан индивидуал ишлаш орқали 331 
мингининг ҳаётда ўз ўрнини топишига 
кўмаклашилди. Жумладан, 94 минг 
нафарининг бандлиги таъминланди, 56 
минги касб-ҳунарларга ўқитилди.

“Ёшлар дафтари” орқали кўрсатила-
диган ёрдам турлари сони 30 тага етди, 
мурожаатларни кўриб чиқиш муддати 
30 кундан 5 кунгача қисқарди.

Биз юқорида мамлакат ва миллат 
тақдири маҳалланинг тобора ошиб бо-
раётган ижтимоий-маънавий нуфузига 
боғлиқ, деб қайд этдик. Ҳақиқатдан ҳам, 
маҳалла ёшларининг таълим-тарбия-
си, илм-фан билан шуғулланишлари, 
маънавияти ва маърифатини юксалти-
риш мазкур масканларнинг кундалик 

устувор вазифаси бўлиши шарт. Зеро, 
миллатнинг маънавий қиёфаси, албат-
та, унинг илмли, салоҳиятли, заковатли 
халқи, ёшлари билан ўлчанади.

Бундай пайтда биз ҳар бир оила-
га эҳтиёткорлик ва огоҳликни оши-
риш, фарзандларининг тарбияси издан 
чиқиб, жаҳолат ғояларининг таъсирига 
тушиб қолмасликларини, уларни маъри-
фатга ундаш зарурлигини етказишимиз 
ва тушунтиришимиз даркор. Бу ишда 
зиёлилар, нуронийлар, ҳаж ва умрага 
бориб келган юртдошларимиз маъна-
вият тарғиботчиси бўлиши, одамларни 
яхшиликка бошлаши керак. 

Асосийси, бизда бунинг учун шонли 
тарих, билим ва тажриба етарли. Маъ-
рифатпарвар боболаримиз олға сурган 
илғор ғоявий-сиёсий, ижтимоий-маъ-
рифий ва ҳуқуқий-ахлоқий қарашлар 
ҳозирги мураккаб ва таҳликали замон-
да барчамиз, аввало, ёшларимиз учун 
чинакам ибрат намунаси бўлмоқда.

Шу билан бирга, бугунги кунда 
маҳаллий ўзини ўзи бошқариш ор-
ганлари фаолиятини янада самарали 
ташкил этиш бўйича қатор муаммолар 
мавжуд эдики, уларни зудлик билан ҳал 
этиш зарурати туғилаётган эди.

Айниқса, маҳаллалар фаолияти 
устидан назорат ва мониторинг давлат 
органи зиммасига юклатилгани улар-
нинг ўзини ўзи бошқариш органлари 
мақомига зид бўлиб қолаётгани, мавжуд 
маҳаллий ресурслардан самарали фой-
даланиш масалаларини ҳал қилишда 
ваколатларнинг йўқлиги, маҳаллаларга 
юклатилган вазифаларни сифатли ба-

жариш учун берилган ваколатларнинг 
молиявий таъминоти етарли эмаслиги 
бу борадаги ишимиз самарасига жид-
дий тўсиқ бўлаётган эди.

Шунингдек, соҳага ахборот-комму-
никация технологияларини жорий этиш 
талаб даражасида эмаслиги, маҳалла 
тизими раҳбар ва ходимларининг ўзини 
ўзи бошқариш тизимини замонавий 
талаблар асосида ташкил этиш бўйича 
билим ва кўникмаларининг етишмас-
лиги ўткир муаммоларни келтириб 
чиқараётган эди.

Ҳоким ёрдамчиси, ёшлар етакчи-
си ва профилактика инспекторининг 
ўз мақоми бўйича маҳалла раисига 
бўйсунмаслиги, шу билан бирга, аҳоли 
ўртасида соғлом турмуш тарзи ва ма-
даниятни юксалтириш ишлари тизимли 
йўлга қўйилмаганлиги аҳолида муайян 
норозиликларни келтириб чиқараётган 
эди. 

Ушбу муаммоларни ҳал этиш бо-
расида қилинган муҳим, дадил қадам-
лардан бири сифатида Ўзбекистон Рес-
публикаси Президентининг 2023 йил 
21 декабрдаги “Маҳалла институтининг 
жамиятдаги ролини тубдан ошириш ва 
унинг аҳоли муаммоларини ҳал этишда 
биринчи бўғин сифатида ишлашини 
таъминлашга қаратилган чора-тад-
бирлар тўғрисида”ги Фармони ҳамда 
“Ўзбекистон маҳаллалари уюшмаси фа-
олиятини йўлга қўйиш ва маҳаллаларда 
бошқарув тизимини такомиллаштириш-
га оид чора-тадбирлар тўғрисида”ги 
Қарорини алоҳида таъкидлаш лозим.  

Биринчидан, мазкур ҳужжатлар 
асосида Республика, Қорақалпоғис-
тон Республикаси, вилоятлар, Тошкент 
шаҳри, туман ва шаҳар маҳаллани қўл-
лаб-қувватлаш кенгашлари, Ўзбекис-
тон маҳаллалари уюшмаси ва унинг 
ҳудудий тузилмалари ташкил этилди. 
Бу, ўз навбатида, соҳада алоҳида мах-
сус орган бўлмагани маҳаллаларни 
ривожлантиришга бўлган эътиборни 
сусайтираётгани, маҳаллалар фаоли-
яти устидан назорат ва мониторинг 
давлат органи зиммасига юклатилгани 
уларнинг ўзини ўзи бошқариш орган-
лари мақомига зид бўлиб қолишининг 
олдини олади.

Иккинчидан, Уюшманинг 9 та асосий 
вазифалари белгилаб берилди. Булар:

– маҳалланинг халқ билан дав-
лат ўртасидаги «кўприк» вазифасини 
амалга оширувчи мустақил ва халқчил 
тузилмага айланишига кўмаклашиш;

– маҳаллани жамоатчилик бошқа-
руви ва назоратининг таянч бўғинига 
айлантириш, унинг жамиятдаги ўрни 
ва ролини кучайтириш, маҳалла бошқа-
рувида аҳолининг фаол иштирокини 
таъминлаш;

– ҳар бир фуқаро ўзи ва оиласининг 
келажаги, молиявий аҳволи ва фаро-
вонлигини таъминлашда масъулиятни 
сезиши, боқимандаликка ўрганмаслик 
ҳиссини янада кучайтириш бўйича 
тарғибот ва ташвиқот ишларини амалга 
ошириш;

– фуқароларни ўз уйи ва кўчасини 
озода сақлашга, миллий қадрият ва 
урф-одатларни ҳурмат қилишга чақи-
риш, маънавий ва маърифий ишларда 

маҳалланинг ўрнини кучайтириш, аҳоли 
ўртасида ўзаро ҳурмат ва ҳамжиҳатлик 
муҳитини мустаҳкамлаш чораларини 
кўриш;

– «маҳалла еттилиги» томони-
дан маҳалланинг ички ресурсларини 
аниқлаш ҳамда уларни ижтимоий хиз-
матлар ва ёрдам кўрсатиш учун сафар-
бар этишда кўмаклашиш;

– маҳаллалардаги муаммоларнинг 
ўз вақтида ва самарали ечилишида 
давлат органлари ва ташкилотлари-
нинг маҳаллалардаги вакилларининг 
саъй-ҳаракатларини бирлаштириш, 
мувофиқлаштириш ва йўналтириш;

– маҳалланинг молиявий имкони-
ятларини ошириш, камбағал оилаларга 
ажратилаётган бюджет маблағлари ва 
бошқа маблағларнинг мақсадли ва ман-
зилли йўналтирилишини таъминлаш;

– маҳаллаларнинг моддий-техника 
таъминотини яхшилаш, уларга ажрати-
ладиган маблағларни марказлашган 
тарзда тақсимлаш, соҳага замонавий 
ахборот-коммуникация технологияла-
рини жорий этиш;

– маҳалла масъулларининг мала-
касини ошириш, уларда замонавий 
бошқарув кўникмалари шаклланишига 
кўмаклашишдан иборат бўлди.

Учинчидан, Маҳаллани қўллаб-қув-
ватлаш республика кенгаши, Қорақал-
поғистон Республикаси, вилоятлар, 
Тошкент шаҳри ва туманлар (шаҳар) 
кенгашлари ташкил этилди.

Бу тизимда Республика кенгашига 
Бош вазир, ҳудудий ва туман (шаҳар) 
кенгашларига тегишлича Қорақалпо-

ғистон Республикаси Жўқорғи Кенгеси 
Раиси ва ҳокимлар раислик қиши бел-
гилаб қўйилди.

Президентнинг ташкилий-кадрлар 
масалалари бўйича маслаҳатчиси Рес-
публика кенгаши раисининг биринчи 
ўринбосари этиб белгиланди.

Тўртинчидан, маҳалла раислари 
қуйидаги 5 та асосий вазифа ижросига 
масъул ҳисобланади:

— Маҳалла ободлигини таъминлаш, 
“Обод маҳалла”, “Обод кўча”, “Обод хо-
надон” мезонларини жорий этишда аҳо-
лининг фаол иштироки ва масъулиятини 
ошириш чораларини кўради, “Яшил ма-
кон” умуммиллий лойиҳаси доирасида 
дарахт ва бута кўчатлари экиш бўйича 
тарғибот ишларини амалга оширади.

— Миллий қадриятлар, урф-одатлар 
ва анъаналарни тарғиб қилади, соғлом 
ижтимоий-маънавий муҳитни сақлаш 
чораларини кўради, тўй-маросимларни 
исрофгарчиликларсиз ихчам ўтказили-
шини таъминлайди.

Бу жараёнда ҳар чоракда бир маро-
таба диний уламолар, маданият ходим-
лари, ёзувчи ва шоирларни аҳоли билан 
миллий қадриятлар ва урф-одатларни 
сақлаш, тўй-маросимларни ихчам ўтка-
зиш бўйича учрашувлар ташкил этади.

— Маҳаллага бириктирилган давлат 
органлари вакилларини аҳоли муам-
моларини ҳал этишга сафарбар этиш 
ва муаммоларга ечим топишини таъ-
минлайди.

Бу борада маҳалла кенгашида ҳар 
ойда камида 5 та маҳаллага бирикти-
рилган давлат органлари вакилларини 
маҳаллада амалга оширган ишлари 
юзасидан ахборотини эшитиб, муаммо-
ларни ҳал этишда кўмаклашади.

— Ҳоким ёрдамчиси, хотин-қизлар 
фаоли, ёшлар етакчиси, профилактика 
ва солиқ инспекторлари, ижтимоий 
ходимга умумий раҳбарлик қилади, 
маҳаллани ҳар томонлама ривожланти-
ришда улар имкониятларидан самарали 
фойдаланиш чораларини кўради.

— Маҳалла ҳудудида қонунчилик 
ҳужжатлари ижроси устидан жамоатчи-
лик назоратини ўрнатади, шу жумладан, 
таълим, тиббий хизмат, спорт, савдо ва 
хизмат кўрсатиш қоидаларига риоя 
этилишини назорат қилади.

Бешинчидан, бугунги кунга қадар 
ҳоким ёрдамчиси, ёшлар етакчиси ва 
хотин-қизлар фаоли ёрдам ажратиш 
бўйича қарорлар қабул қилишда маҳал-
ла раисидан мустақил эди. Шунингдек, 
ёрдам ажратишда юқори турувчи таш-
килотларнинг қарор қабул қилиши 
билан боғлиқ бюрократик жараёнлар 
мавжуд бўлган.

Фармон билан бунинг ечими сифа-
тида қуйидагилар белгиланди: 

— Маҳалла раиси, ҳоким ёрдамчиси, 
ёшлар етакчиси, хотин-қизлар фаоли, 
профилактика инспектори, ижтимоий 
ходим ва солиқ инспектори “маҳалла 
еттилиги”ни ташкил қилади.

— “Маҳалла еттилиги”нинг фаолияти 
асосий самарадорлик кўрсаткичлари 
(KPI) бўйича алоҳида баҳоланади. Бу 
жараёнда кўрсаткичлар уларнинг иш 
берувчилари томонидан Уюшма билан 
келишилган ҳолда тасдиқланади.

Бу ҳолатда раисларнинг роли кучай-
тирилди, барча аъзоларнинг KPI баҳо-
лашнинг 20 фоизини маҳалла раислари 
амалга оширади.

— 2024 йил 1 мартдан бошлаб 
“Темир дафтар”, “Ёшлар дафтари” ва 
“Аёллар дафтари” ҳамда Бандликка 
кўмаклашиш давлат жамғармаси, аҳо-
лини тадбиркорликка жалб қилиш ва 
ҳунармандчилик ва касаначиликни 
қўллаб-қувватлаш жамғармалари орқа-
ли кўрсатиладиган жами 67 турдаги 
ёрдамлар ва субсидиялар “маҳалла ет-
тилиги”нинг коллегиал қарори асосида 
амалга оширилади.

Бунинг натижасида моддий ёрдам 
тайинлашнинг 5 босқичли тартиби 3 
босқичга туширилади. “Маҳалла етти-
лиги” ўзи мустақил қарор қабул қилади 
ҳамда ушбу қарорлар учун аҳоли олди-
да жавобгар бўлади.

Олтинчидан, шу пайтга қадар маҳал-
ланинг солиқларни йиғишдаги роли ва 
манфаатдорлиги, солиқларни маҳал-
ланинг инфратузилма муаммоларини 
ечишга қаратиш бўйича мослашувчан 
тизим мавжуд эмас эди. 

Ушбу муаммонинг ечими сифатида 
Фармонда 1 январдан бошлаб маҳалла 
бюджетини шакллантириш ҳамда улар-
да шаклланадиган маблағларни “маҳал-
ла еттилиги”нинг коллегиал қарорлари 
орқали инфратузилмани яхшилашга 
йўналтириш белгиланди.

Бу ҳолатда ҳар бир маҳалладаги 
Маҳалланинг ижтимоий-иқтисодий му-
аммоларини ҳал этиш жамғармасининг  
манбалари сифатида мол-мулк ва ер 

солиғининг 10 фоизи ҳамда бўш турган 
кўчмас мулкни сотиш ва бинолар ижа-
расидан тушумлар этиб белгиланди. На-
тижада маҳаллаларда йилига қўшимча 
500 млрд. сўм маблағлар шаклланади.

Еттинчидан, “Темир дафтар”, “Аёллар 
дафтари”, “Ёшлар дафтари” платформа-
лари “Маҳалла баланси” ягона платфор-
масига интеграция қилинади.

Бу маҳалла аҳолисини тўлиқ ушбу 
платформага киритиш, ёрдам олаёт-
ган шахслар тўғрисидаги маълумотни 
очиқлаш ва “маҳалла еттилиги” фаоли-
ятига баҳо бериш имконини яратади.

Бундан ташқари, “Темир дафтар”ни 
юритиш вазифаси Ижтимоий ҳимоя 
миллий агентлигига ўтказилади. Бу 
жараёнда “Саховат ва кўмак” жамғар-
масидан ёрдамлар индивидуал дастурга 
асосан фуқароларнинг оғир ижтимоий 
аҳволга тушиб қолишининг олдини 
олиш ва шундай вазиятга тушганларни 
оғир вазиятдан чиқаришга йўналтири-
лади.

Саккизинчидан, бугунги кунда 9 442 
та маҳалланинг 1112 таси ўз биносига 
эга эмас. Бундан ташқари, маҳалла 
биноси бўйича коммунал тўловлар, кан-
целярия моллари ва бошқа харажатлар 
учун маблағлар ажратилмаслиги билан 
боғлиқ муаммолар мавжуд эди.

Ушбу масалаларнинг ечими сифа-
тида Фармонда “маҳалла еттилиги” 
учун қулай ва ихчам биноларни ўзида 
мужассам қилувчи маҳалла идорала-
рининг намунавий биноси лойиҳасини 
ишлаб чиқиш ҳамда маҳаллий бюджет-
ларнинг қўшимча манбалари, давлат-ху-
сусий шериклик ва бошқа манбалар 
ҳисобидан ўз биносига эга бўлмаган 
маҳаллаларда биноларни уч йил муд-
датда қуриб топшириш белгиланди.

Шунингдек, маҳаллалар фаолиятини 
жорий таъминлаш (маҳалла раисининг 
иш ҳақи, коммунал тўловлар, канцеля-
рия моллари кабилар), моддий-техник 
базасини мустаҳкамлаш республика 
бюджети ҳисобидан амалга оширилиши 
белгилаб қўйилди.

2023 йил йил сентябрь-декабрь 
ойларида Республика ишчи гуруҳла-
ри аъзолари, ҳокимлар ва секторлар 
раҳбарлари, мутасадди вазирлик ва 
идоралар, вилоят ва туман ташкилот-
лари раҳбарлари, маҳалла фаоллари 
билан биргаликда ҳар бир ҳудуддан 4 
тадан (жами 56 та) “қизил” тоифадаги 
маҳаллада “Обод хонадон”, “Обод кўча” 
ва “Обод маҳалла” мезонларини жорий 
этиш ишлари амалга оширилди. 

Бунинг натижасида 25 мингга яқин 
хонадонда “Обод хонадон” мезонлари 
тўлиқ жорий этилди. Жумладан 3 531 
та кам таъминланган оилаларнинг хона-
донлари обод бўлди, 10 500 та хонадон 
тоза ичимлик сув тармоғига уланди, 160 
км.га яқин йўллар асфальтланди, 4 300 
км. ички йўллар шағаллаштирилди, 255 
км. ичимлик сув тармоғи ётқизилди, 6 
200 нафарга яқин фуқаронинг бандлиги 
таъминланди.

Энг муҳими, ушбу маҳаллаларда 
жами 336 та ижтимоий ва аҳолига 
хизмат кўрсатиш объектлари, маҳалла 
бинолари тантанали равишда фойда-
ланишга топширилди.

Бу ишларга жами 269 млрд. сўмга 
яқин маблағ, шу жумладан, республика 
бюджетидан 56 млрд. сўм, ҳомийлар 
ҳисобидан 40 млрд. сўмга яқин, давлат 
дастурлари асосида 115 млрд. сўмдан 
зиёд ва маҳаллий бюджетдан 57 млрд. 
сўмдан ортиқ маблағ йўналтирилди.

Шуни алоҳида таъкидлаш лозимки, 
юқорида белгиланган вазифалар ўз 
кўлами, моҳияти нуқтаи назаридан 
мисли кўрилмаган стратегик мақсад-
лар рўёби сари йўналтирилгани билан 
изоҳланади. Мамлакатда барқарор 
ижтимоий-маънавий муҳитни шакл-
лантиришдан иборат вазифа ҳам Пре-
зидентимизнинг ушбу ҳужжатлари асо-
сида амалга ошади. 

Айни пайтда маҳалланинг ижти-
моий-маънавий нуфузини ошириш 
масаласига ўз-ўзидан бўладиган жараён 
сифатида қараш жиддий хато бўлади. 
Бу – ўта мураккаб, жойлардаги барча 
катта-кичик раҳбарлардан, маҳалла 
институтига масъул бўлган барча-бар-
чадан катта ташкилотчилик, куч-қувват, 
илмий салоҳият талаб этадиган иш 
ҳисобланади. 

Шу ўринда бу борада истиқболда, 
албатта, бажаришимиз лозим бўлган 
қуйидаги муҳим вазифаларни белгилаб 
олишимиз керак. Буларнинг айримлар 
қуйидагилардан иборат: 

Биринчидан, “Фуқароларнинг ўзини 
ўзи бошқариш органлари тўғрисидаги” 
Қонунни бугунги кун талабларидан 
келиб чиқиб, таҳлил қилиш ва унинг 
нормаларини янгилаш;

Иккинчидан, ҳоким ёрдамчиси, хо-

тин-қизлар фаоли ва ёшлар етакчи-
си томонидан алоҳида юритилаётган 
тарқоқ платформалар ўрнига Маҳал-
ланинг ягона платформасини жорий 
қилиш орқали Маҳалла фаолиятини 
рақамлаштириш;

Учинчидан, маҳаллалар томонидан 
тадбиркорлик субъектларига консуль-
татив хизматлар кўрсатиш, уларга маҳ-
сулотини реализация қилишга кўмак-
лашиш орқали даромад манбаларини 
кенгайтириш;

Тўртинчидан, ҳар чорак якуни би-
лан «маҳалла еттилиги» аъзоларининг 
амалга оширган ишлари бўйича маҳал-
ла фуқаролар йиғини олдида ҳисобот 
бериш амалиётини жорий қилиш орқа-
ли маҳалла фаолларининг масъулияти-
ни ошириш;

Бешинчидан, маҳаллада давлат 
органлари ва жамоат тузилмаларининг 
ҳамкорлигини таъминлаш механизмла-
рини ишлаб чиқиш чораларини кўри-
шимиз лозим. 

Дарҳақиқат, маҳалла институти 
фаолиятининг тўғри ташкил этилиши, 
халқимизнинг ҳуқуқий онги, маданияти, 
сиёсий ва фуқаролик фаоллиги оши-
шига, миллий ўзликни танитишга, маъ-
навий тафаккур бойишига, демократик 
қадриятларни ҳимоя қилиш, ижтимоий, 
маданий ва маърифий мақсадларга 
эришишга пойдевор бўлади. Айниқса, 
жамият ижтимоий-маънавий муҳити-
нинг қай даражада мустаҳкамлиги ҳам, 
халқимизнинг Янги Ўзбекистонни барпо 
этишдаги умуммиллий сафарбарлик 
даражаси ҳам бугунги маҳалла тизими-
нинг иш самарадорлигига боғлиқ бўлиб 
қолмоқда.

Бу вазифаларни бажариш зару-
ратини ва унинг долзарблигини за-
моннинг ўзи кун тартибига қўймоқда. 
Шу ўринда мамлакат раҳбари Шавкат 
Мирзиёевнинг Республика Маънавият 
ва маърифат кенгашининг яқинда бўлиб 
ўтган кенгайтирилган йиғилишида баён 
этган қуйидаги фикрларига қулоқ тутиш 
лозим, деб ўйлайман: “Бугун жаҳон 
миқёсида тараққиёт суръатлари мисли 
кўрилмаган даражада шиддатли авж ол-
моқда. Айни вақтда азалий қадриятлар, 
ижтимоий-сиёсий қарашлар тизимида 
чуқур трансформация жараёнлари юз 
бермоқда. илгари ўз мақсад ва манфа-
атларини асосан дипломатия ва сиёсат 
билан ҳимоя қилиб келган дунёдаги 
қудратли марказлар энди очиқчасига 
босим ўтказиш, қарама-қаршилик ва 
тўқнашувлар йўлига ўтганига ҳаммамиз 
гувоҳмиз”. 

Ана шу ҳолатлар бугун Янги Ўзбе-
кистонда маҳалла институти фаолия-
тини янада такомиллаштиришни, унинг 
иш самарадорлик даражасини кенгай-
тиришни талаб этмоқда. Кўп минг сонли 
маҳалла фидоийлари, жамоатчилик, 
ўз ватанининг асл фарзандлари билан 
ушбу вазифаларни, албатта, бажарамиз.

 

Қаҳрамон ҚУРОНБОЕВ,
Ўзбекистон маҳаллалари 

уюшмаси Раиси,
сиёсатшунос.

2024 йил 1 февраль куни 
“ТАШАББУСЛИ 
БЮДЖЕТ” 
лойиҳасининг жорий йилги 
биринчи мавсумига 
старт берилади.

Ўзбекистонда 
КАМБАҒАЛЛИК 
ДАРАЖАСИ 2022 
йилдаги 14 фоиздан 
2023 йил якунида 
11 фоизга қисқарди.

Ўзбекистон ва Қозоғистон 
фуқароларининг 
РЎЙХАТДАН ЎТМАСДАН 
мамлакатда бўлиш 
муддати 5 кундан 30 кунга 
узайтирилади.

МАҲАЛЛАНИНГ
ЯГОНА ПЛАТФОРМАСИ 

ЖОРИЙ ЭТИЛАДИ
Аҳоли фаровонлигини таъминлаш ва ҳу-

дудларда кундалик масалаларни ҳал этишда 
маҳалла жамоатчилик ҳамда давлат органлари 
ўртасидаги “таянч кўприк”ка айлантирилади. 
Бунда:

• маҳалла фаолияти рақамлаштирилади. 
Маҳалланинг ягона платформаси жорий 
қилинади. Платформа ҳамда “Темир дафтар”, 
“Ёшлар дафтари” ва “Аёллар дафтари” плат-
формалари ўзаро интеграция қилиниб, унга 
маҳалла аҳолиси саломатлиги, жойларда 
ўтказилаётган патронаж тўғрисида маълу-
мотлар киритиб борилади;

• “Энг намунали маҳалла раиси” 
кўрик-танлови ўтказилади. Маҳалла ра-
ислари фаолиятини рағбатлантиришга 
қаратилган танлов натижалари ҳар йили 
22 март – Маҳалла тизими ходимлари 
куни арафасида эълон қилинади. Бунда 14 
нафаргача маҳалла раисига “Энг намунали 
маҳалла раиси” олий тоифали фахрий ёр-
лиғи ва 10 миллион сўм пул, вилоятларда 5 
нафаргача маҳалла раисига “Энг намунали 
маҳалла раиси” биринчи тоифали фахрий 
ёрлиғи ва 5 миллион сўм пул, туман(шаҳар)-
ларда “Энг намунали маҳалла раиси” иккинчи 
тоифали фахрий ёрлиғи ва 3 миллион сўм пул 
берилади. Ҳар бир тумандан 7 нафаргача энг 
фаол маҳалла раислари учун мамлакатимиз 
бўйлаб зиёрат ёки экотуризм ташкил этилади; 

• “Маҳалла баланси” шакллантирилади. “Маҳал-
ла баланси” ягона электрон платформаси ишга туши-
рилиб, уйма-уй юриш орқали аҳоли баланси тузилади. 
Платформада маҳалла аҳолисига кўрсатилиши мумкин 
бўлган ижтимоий ёрдамлар ва улардан фойдаланган шахс-

А
ҳоли, асосан, чорвачи-
лик билан шуғуллана-
ди. Ҳар бир хонадонда 
30-50 тадан қўй-эчки 
бор. Ҳудудда 12 та 
чорва кластери бўлиб, 
уларнинг ҳар бирида 
300 тадан майда мол 

боқилмоқда. 
Сўнгги йилларда ёғингарчилик 

яхши бўлмаётгани сабабли ем-ҳашак 
ва сув етишмовчилиги кузатилмоқда. 
Икки йилдан буён булоқларда сув 
яхши чиқмаётгани томорқага салбий 
таъсир кўрсатиб, экин экиш имкони 
бўлмаяпти. Ваҳоланки, авваллари кар-
тошка, пиёз, помидор каби рўзғорбоп 

Президент қарори билан тасдиқланган “Ўзбекистон 
маҳаллалари уюшмаси фаолиятини йўлга қўйиш ва 
маҳаллаларда бошқарув тизимини такомиллаштириш 
бўйича “йўл харитаси”га кўра, “Фуқаролар йиғини раиси 
сайлови тўғрисида”ги қонунга раис лавозимига номзод-
лар олий маълумотга эга бўлиши шартлигига оид талаб 
киритилади. Номзодлар, асосан, тадбиркорлик соҳасида 
катта ютуқларга эришган ва ташкилотчилик қобилияти 
юқори бўлган фуқаролар орасидан танланади. Хўш, бу 
нима дегани? 

Ҳозирги тартиб қандай? Қонунга кўра, раисликка 
номзодларни тегишли ҳудудда доимий яшовчи фуқа-
роларнинг фикрини инобатга олган ҳолда ишчи гуруҳ 
танлайди. Номзодлар, аввало, Ўзбекистон Республикаси 
фуқаролари, қоида тариқасида олий маълумотли, бево-
сита сайловга қадар камида беш йил тегишли ҳудудда 
доимий яшаётган бўлиши лозим.

Олий маълумотли бўлиш шартми? Аслида, “қоида та-
риқасида олий маълумотли” бўлиши керак, дегани ҳам-
ма номзод олий маълумотли бўлиши шарт, дегани эмас. 
Аммо бугунги кун талабига кўра, маҳалла раисларининг 
сиёсий онги ва дунёқараши ҳар томонлама етук бўлиши 
лозим. Масалан, бугун маҳаллада ҳоким ёрдамчиси, 
хотин-қизлар фаоли, ёшлар етакчиси, ижтимоий ходим, 
солиқ ва профилактика инспекторлари маҳалла раиси 
билан елкама-елка ишлайди. Уларнинг ҳар бири олий 
маълумотли мутахассислар саналади. Маҳалла раиси 
уларни назорат қилади, ишини мувофиқлаштиради. 
Демак, юқоридаги давлат ташкилоти ходимлари олий 
маълумотли бўлгандан кейин маҳалла раиси уларнинг 
хизмат фаолиятини чуқур тушунадиган, барча соҳада 
олиб борилаётган ислоҳотларнинг мазмун-моҳиятини 
теран англаган шахс бўлиши керак. 

Дипломи йўқ, бироқ ташаббускор бўлса-чи? Бугун 
раислар орасида маҳалла ишини тўғри тушунадиган, 
одамлар билан ишлаш кўникмаси ва тажрибасига эга, 
ташаббускор, маҳалланинг бошини қовуштираётганлар 
кўпчиликни ташкил этади. Хўш, улар нима қилади? 
Бунинг ҳам ечими бор: Вазирлар Маҳкамасининг 
“Фуқароларнинг ўзини ўзи бошқариш органлари учун 
кадрлар тайёрлаш тизимини такомиллаштириш чо-
ра-тадбирлари тўғрисида”ги қарорига асосан, маҳалла 
ходимларига педагогика ва молия-иқтисод соҳаларида-
ги олий таълим муассасаларида “5520100 – Ижтимоий 
иш (фаолиятнинг турли соҳалари бўйича)” бакалавриат 
таълим йўналишида сиртқи ўқиш имконияти берилган.

Умуман олганда, бугун маҳалла раиси олий маъ-
лумотли бўлиши шарт! Зеро, барча ислоҳотларнинг 
бошида бўлиш, “еттилик” вакилларининг ҳамжиҳатликда 
ишлашини таъминлаш, ҳудудда жамоатчилик назора-
тини тизимли равишда олиб бориш олий маълумотли 
ходим бўлишни тақозо этади. Маҳалла ходимлари, 
асосан, олий маълумотли кадрлардан шакллантирилар 
экан, йиғин раиси улардан бир бош устун бўлиши учун 
ҳар бирининг вазифаларини билиши, уларни керакли 
ишга йўналтира олиши зарур.

“Фуқароларнинг ўзини ўзи бошқариш органлари 
учун кадрлар тайёрлаш тизимини такомиллаштириш 
чора-тадбирлари тўғрисида”ги Ҳукумат қарорига кўра, 
ходимлар тавсиянома олиши учун қуйидаги мезонларга 
жавоб бериши керак:

• эгаллаб турган лавозимида сўнгги бир йил даво-
мида фаолият юритаётгани;
• маҳалла тизимида камида уч йиллик иш стажига 
эга бўлгани;
• фаолият юритаётган фуқаролар йиғини рейтинг 
кўрсаткичи бўйича «намунали» деб топилгани;
• вилоят, туман (шаҳар) бўлимлари томонидан 
ижобий тавсифлангани;
• халқ депутатлари туман (шаҳар) Кенгашлари 
томонидан иш фаолияти ижобий деб баҳолангани;
• интизомий жазо чораси қўлланилмагани.
Маҳалла ходимларининг сиртқи таълим шаклида 

ўқиши имтиёз ўлароқ баҳоланган бўлса-да, асли-
да, қатор талаблари бор. Мисол учун, имтиёз барча 
ОТМларга ўтмайди, қолаверса, барча йўналишларга 
нисбатан татбиқ этилмайди. Ўқишни бошқа йўналишга 
кўчиришга рухсат йўқ. Тавсияномага эга бўлиб, кириш 
имтиҳонларидан муваффақиятли ўтилмаса, талабаликка 
тавсия этилмайди.

Маҳалла ходимлари «5520100 – Ижтимоий иш» 
(фаолиятнинг турли соҳалари бўйича) бакалавриат 
йўналишида сиртқи таълим ўқиши мумкин. Масалан, 
бундай йўналиш Ўзбекистон Миллий университети, 
ЎзМУнинг Жиззах филиали, Андижон давлат универ-
ситети, Бухоро давлат университети, Гулистон давлат 
университети, Қорақалпоқ давлат университети, Қарши 
давлат университети, Наманган давлат университети, 
Самарқанд давлат университети, Термиз давлат уни-
верситети, Фарғона давлат университети, Урганч давлат 
университети, Навоий давлат педагогика институти, 
Чирчиқ давлат педагогика университетларида мавжуд.

СЎРАГАН ЭДИНГИЗ...

Тавсиянома 
қандай 
мезонларга 
асосланади?

Фарзандлар учун 100 ўринли боғча зарур

Раис олий 
маълумотли 
бўлиши 
шартми?

“Фуқаролар йиғини раиси 
сайлови тўғрисида”ги қонунга 

раис лавозимига номзодлар олий 
маълумотга эга бўлиши шартлигига 

оид талаб киритилади.

Санжар ИСМАТОВ.

маҳсулотлар ўзи-
миздан чиқарди. 

Маҳалла чек-
ка ҳудудда бўлга-
ни учун бирорта 
ишлаб чиқариш 
корхонаси йўқ. 
Аҳолининг акса-
рияти норасмий 
и ш л а р  б и л а н 
банд. Ўтган йили 
70 нафар фуқа-
ро сартарошлик, 
ч о р в а ч и л и к 
йўналишида ўзи-
ни ўзи банд қил-
ди. 26 нафари 
тикув машинаси 
ва юк ташувчи 
мотоцикл учун 
имтиёзли кредит 
олди. Қолаверса, 
Бекмирза Очилов 
кооперация шаклида тадбиркорлик 
фаолиятини йўлга қўйиб, қирқдан зиёд 
хотин-қизни касаначилик асосида иш 
билан таъминлади. Улар ярим тайёр 
маҳсулотларни олиб, тайёр маҳсулот 
қилиб беради.

Ҳудудда ёшларнинг спорт билан 

ш у ғ у л л а н и ш и 
у ч у н  ш а р о и т 
йўқ. 2009 йил-
д а  қ у р и л г а н 
и к к и  қ а в а тл и 
50-умумтаълим 
мактаби дево-
рида  ёриқлар 
пайдо  бўлгач , 
вақтинча ёпилди. 
Ҳозир ўқувчилар 
маҳалла идора-
сининг фаоллар 
хонасида, оила-
вий шифокорлик 
пунктида, эски 
мактаб биноси-
нинг бузилишдан 
қолган тўртта хо-
насида ўқиб ту-
рибди.

Яқинда Ўзбе-
кистон маҳалла-

лари уюшмаси раиси Қаҳрамон Қу-
ронбоев бошчилигидаги Республика 
ишчи гуруҳи ҳудудга ташриф буюриб, 
“маҳалла еттилиги” фаолияти ҳамда 
уларга яратилган шарт-шароитлар 
билан яқиндан танишди. Шунингдек, 
маҳалла ҳудудидаги 50-мактаб ҳамда 

оилавий шифокорлик пунктидаги 
таъмирлаш-реконструкция ишлари 
ҳолатини ўрганиб, аниқланган камчи-
ликларни қисқа фурсатда бартараф 
этиш юзасидан масъулларга тегишли 
топшириқ ва кўрсатмалар берди. За-
монавий тиббий ускуналар келти-
риладиган бўлди. Шу билан бирга, 
маҳалла ёшлари учун усти ёпиқ янги 
мини-стадион қуриб берилиши ҳамда 
маҳалла биносида IT марказ ташкил 
этиш бўйича тегишли чора-тадбирлар 
белгиланди. Энг муҳими, 13 километр 
масофадаги асосий йўл кунлар исиши 
билан асфальтланадиган бўлди.

Республика ишчи гуруҳининг 
маҳалламизга келиши фуқароларга 
катта умид бағишлади. Ўйлаймизки, 
мавжуд муаммолар тез орада ҳал эти-
либ, аҳолига, хусусан, ёшларга зарур 
шарт-шароитлар яратилади. 

Яна бир масала: ҳозир маҳаллада 
25 ўринли битта хусусий боғча фао-
лият кўрсатмоқда. Бироқ ҳудудда юз 
нафар боғча ёшидаги фарзандларимиз 
бор. Улар учун алоҳида давлат боғчаси 
қуриш зарур. Бундан ташқари, ёшлар 
учун ёпиқ спорт мажмуаси, кутубхона 
зарур бўляпти. Ичимлик сув асосий 
муаммолардан бири.

1 148 нафар аҳоли 
истиқомат қилаётган 
маҳалламиз Қоратов 

этакларида жойлашган.

Зокир ТУРКМАНОВ,
Нуробод туманидаги

“Лолазор” маҳалласи раиси.

йилда
24

2

ўзгаришлар
қандай

бўлади?

лар, ёрдам турлари кесимида маълумотлар, “маҳалла етти-
лиги” фаолиятини асосий самарадорлик кўрсаткичлари 

бўйича баҳолаш натижалари, касбга ўқитилган ҳамда 
субсидия, грант ва кредит маблағлари олган шахслар 

ҳамда уларнинг кейинги фаолиятининг мониторин-
ги натижалари эълон қилиб борилади. Маҳаллада 
яшовчилар ўртасида тузилган никоҳлар, ажра-
лишлар тўғрисидаги маълумотлар киритилади, 
хорижий давлатларда таҳсил олаётган фуқа-
роларни “Ёшлар дафтари”га киритиш имкони 
яратилади.

КЕНГАШЛАРДА
РАИСЛАР ИШТИРОКИ

КЕНГАЯДИ
Жойларда ижтимоий-иқтисодий маса-

лаларни ҳал этишда маҳаллалар ролини 
ошириш бўйича норматив-ҳуқуқий ҳужжат 
лойиҳаси ишлаб чиқилади. Бунда тегишли 
ҳудуддаги маҳаллаларга халқ депутатлари 
туман (шаҳар) Кенгашлари сессиялари 
кун тартибига кўриб чиқиш учун таклиф 
киритиш, маҳалла раисларига Кенгашлар 
қарорлари лойиҳаларини ишлаб чиқиш ва 
муҳокама қилишда иштирок этиш ҳуқуқини 
берилади. 

2024 йил 1 мартдан бошлаб, маҳалла, 
таълим муассасалари, корхона ва ташки-
лотлар тизимида мукофот жамғармаси 600 

миллион сўм бўлган хорижий тиллар (“Ибрат 
фарзандлари”) мусобақаси, киберспорт ва “За-

коват” интеллектуал ўйинлари ташкил этилади. 
“Ҳар бир маҳалладан икки нафар дастурчи” ло-

йиҳаси жорий этилади. Ёшлар етакчилари ахборот 
технологиялари ва компьютер дастурлаш соҳасига 

қизиқувчи ёшларни аниқлаб, уларни инглиз ва бошқа 
хорижий тилларга ўқитиш ҳамда сертификат олишига 

кўмаклашади.

“Ўзбекистон — 2030” стратегиясини 
“Ёшлар ва бизнесни қўллаб-қувватлаш 
йили”да амалга оширишга оид давлат 
дастури тўғрисида”ги Президент 
фармони ва Давлат дастури лойиҳалари 
кенг жамоатчилик муҳокамаси учун 
эълон қилинди. Хўш, 2024 йилда 
маҳалла тизимида қандай ўзгаришлар 
бўлади? Дастур доирасида қандай чора-
тадбирлар режалаштирилган?

2024 йил 1 апрелдан бошлаб, “Ташаб-
бусли бюджет” доирасидаги лойиҳалар 
ташаббускорлар, маҳалла раиси ва фаол-
ларининг иш сифати юзасидан розилиги 
олинганидан кейингина фойдаланишга 
қабул қилинади. Фуқароларнинг ўзини ўзи 

бошқариш органларига ташаббусли бюджет бўйича 
амалга оширилаётган лойиҳалар юзасидан давлат 
органлари ва ташкилотларидан маълумотлар олиш, 
маблағларни ўз вақтида ва тўлиқ ажратилишини 
талаб қилиш, лойиҳалар амалга оширилишини жа-
моатчилик асосида мониторинг қилиш ваколати 

берилади. Шунингдек, ташаббусли бюджетлаштириш 
жараёнида овоз беришда соғлом рақобат муҳитини 
яратиш мақсадида “Бир фуқаро – бир овоз” тизими 
жорий этилади. Овоз бериш жараёнида фуқаролар 
идентификация қилинади ҳамда битта фуқаро битта 
овоз бера олади.

Оҳангарон туманида 
Хитой билан ҳамкорликда 
Ўрта Осиёдаги 
БИРИНЧИ ХУСУСИЙ 
АЭРОДРОМ қурилади.

2023 йилда судлар 
1 244 НАФАР 
ШАХСНИ ОҚЛАДИ, 
17 396 нафари 
озодликдан маҳрум 
қилинди. 

Ўзбекистон мусулмонлари 
идораси раиси, муфтий 
Нуриддин Холиқназаров 
МУСУЛМОН 
ОҚСОҚОЛЛАРИ 
КЕНГАШИГА 
аъзо бўлди. 

Нуробод туманидаги 
50-умумтаълим мактаб.



Бандлик, ёшлар ва аёллар 
жамғармалари орқали берилаётган 
оилавий кредит ҳисобидан меҳнат 
қуроллари ва тадбиркорлик учун 
зарур маҳсулотларни харид қилиш 
тизими ўзгаришларга муҳтож. 
Ҳозирги тартибга кўра, маблағлар 
аҳолига тўғридан-тўғри берилмасдан, 
Маҳаллабай ва Ёшлар агентликлари 
ҳамда Марказий банкнинг “маркет 
плейслари” орқали “тендерларда 
ғолиб бўлган таъминотчилар”га 
ўтказиб берилади. Яъни, аҳолида 
танлов йўқ, агентлик ёки банкнинг 
электрон платформаларидаги 
сотувчилар нимани қанча нархда 
таклиф қилса, аҳоли шуни олишга 
мажбур бўлмоқда. Бу етмагандай, 
таклиф қилинаётган маҳсулот 
ва хизматлар бозордан 20-25 
фоиз қиммат. Масалан, кредит 
олган талабгор иссиқхона қуриш 
истагида бўлса, бозорда бу учун 
4 миллион сўм етарли бўлади. 
“Маркет плейс”да бўлса, 6-7 миллион 
сўмга кўтарилиб кетади. Бу билан 
тадбиркорни қўллаб-қувватлаяптими 
ёки инқирозга учратяптими? Нега 
талабгор айнан шу платформа 
орқали маҳсулот сотиб олишга 
мажбур? Нега бозордан ўзи танлаган, 
маъқул келган нархда харид 
қилолмайди? 

Агар тизимда шу каби 
платформага эҳтиёж бор бўлса ва 
бусиз тадбиркорлик ривожланмаса, 
унда соҳада рақобат муҳити 
яратиш керакдир балки. Мисол учун 
“маркет плейс” каби яна бир нечта 
платформа хизматини ташкил этса 
бўлмайдими? Мақола тайёрлаш 
жараёнида бир қатор мутахассислар 
билан фикрлашганимда 
платформада бозор нисбатан нарх 
баланд бўлиши табиийлигини 
таъкидлашди. Чунки ўз-ўзидан 
12 фоиз солиқ тўлови маҳсулот 
таннархига қўшилади. Агар шундай 
бўлса, нега нарх 12 эмас, 25 фоизга 
ошиб кетган. 

Бу масала 2023 йил 2 августда 
Президент Шавкат Мирзиёев 
раислигида ўтган камбағалликни 
қисқартириш, аҳоли бандлигини 
таъминлаш ва тадбиркорликни 
қўллаб-қувватлаш орқали солиқ 
базасини кенгайтириш бўйича 
видеоселектор йиғилишида қайд 
этилиб, Бош прокуратура, Ҳисоб 
палатасига имтиёзли маблағлар 
ҳисобидан аҳолига маҳсулот ва 
хизматлар тақдим қилаётган “маркет 
плейслар” фаолияти шаффофлигини 
текшириш топширилганди.

Хўш, ўтган вақт мобайнида 
муаммога ечим топилдими? 
Президент таклифи бўйича 
ижобий ўзгариш бўлдими? Бу 
ҳақда Маҳаллабай ишлаш ва 
тадбиркорликни ривожлантириш 
агентлигидан изоҳ сўрадик. 
Агентлик мутахассисларининг 
маълум қилишича, ўрганишлар олиб 
борилган, жараён ҳозир ҳам давом 
этмоқда. Платформани шафоф 
ишлаши таъминланган. Аммо нархни 
арзонлаштириш бўйича ҳозирча 
натижага эришилмаган.Маҳалла фуқаролар йиғинларида ҳоким ёрдамчиси лавозими ташкил этилиб, бу вазифага салоҳиятли 

кадрлар тайинлангани охир-оқибат оддий одамлар ҳаётида ижобий ўзгаришларга туртки бермоқда. 
Аммо ҳоким ёрдамчилари ва раислар билан суҳбатлашганимизда ютуқлар билан бирга жараённи се-
кинлатаётган, ислоҳотларни ортга сураётган айрим муаммолар борлигига эътибор қаратишди. Масалан, 
имтиёзли кредит эгаларига етиб бормаяпти. 

Ҳар ким аравани ҳар томонга 
тортса, бир мақсад сари бирлашмаса, 
ишнинг самараси сезилмайди. Маълум 
вақт бўлдики, маҳалла шундай фаолият 
юритди...

Ҳар бир ходимнинг ўз раҳбари 
бор, ҳар бири алоҳида-алоҳида 
тузилмага бўйсунади. Маҳалла 
раиси фақатгина қоғозларда уларга 
раҳбар бўлди. Ходимига бир ишни 
буюра олмаса, “нега кеч келиб, 
эрта кетяпсан” деёлмаса, умуман, 
уларни назорат қила олмаса, тизим 
самарали ишлаши мумкинми? Яхшики, 
2024 йил 1 январдан соҳада қатор 
ўзгаришлар бўлди, раиснинг ваколати 
оширилди. Эндиликда раислар барча 
ходимларни назорат қилиши, уларнинг 
ҳисоботларини тинглаши, давомати ва 
ойлик табелини юритиши мумкин.

Яна бир жиҳат — қонунлар 
адолатли, шу билан бирга, ижроси 
қатъий бўлиши керак. Майли, одамлар 
қонунга мустақил риоя қилишни 
ўргангунча маълум вақт шундай 
бўлсин. Биз ёшлигимизда маҳалла 
оқсоқоли танбеҳ берса, қонун билан 
қўрқитса, қўрқардик. Ҳозир-чи? 
Аксарият одамлар қонунлардан 
қўрқмайди. Жазосизлик, айрим 
ўринларда жазонинг енгиллиги 
қонунни бузишга туртки бўляпти. 
Мисол учун, маҳалла ҳудудида 
белгиланмаган жойга чиқинди ташлаш 

Статистика агентлиги 
маълумотига кўра, 2023 
йил 1 январь ҳолатига 
ЎЗБЕКИСТОН АҲОЛИСИ 
СОНИ 36 024 946 
КИШИНИ ташкил этган.

2023 йил якунларига 
кўра, Ўзбекистондаги 
ўртача ойлик НОМИНАЛ 
ИШ ҲАҚИ МИҚДОРИ 4 
МИЛЛИОН 551 МИНГ 
СЎМни ташкил этди. 

Ўзбекистон Коррупцияни 
қабул қилиш индексида 
5 поғонага юқорилаб, 
180 ТА ДАВЛАТ 
ОРАСИДА 
121-ўринни эгаллади.

Президент ташаббуси билан маҳаллада 
тадбиркорликни ривожлантириш, аҳоли банд-
лигини таъминлаш ва камбағалликни қисқар-
тириш масалалари бўйича ҳоким ёрдамчилари 
фаолияти йўлга қўйилганига икки йил бўлди. 
Бугунги кунда бу тизим ўзининг ижобий самара-
ларини кўрсатди. Жумладан, оилалар аҳволини 
ўрганиб, тегишли тартибда чоралар кўрилмоқда, 
бандлик таъминланмоқда, тадбиркорликка 
кўмаклашилмоқда.

Мен ҳам фаолият бошлаганимдан бери 
қисқа вақт ичида маҳалла аҳолиси билан тил 
топиша олдим. 2585 нафар аҳоли истиқомат 
қиладиган 532 та хонадонга бирма-бир кириб, 
ҳолатни ўргандим. Хатлов жараёнида ёшлар-
нинг 23 нафари касб-ҳунар ва тадбиркорликка 
ўқиш, 15 нафари тадбиркорлик билан шуғул-
ланиш, 32 нафари кредит олишни билдирган. 
Ҳудуднинг ўсиш нуқтаси чорвачилик, боғдорчи-
лик бўлгани учун ҳар бир хонадонда томорқа-
дан самарали фойдаланишга эътибор қарат-
дим. Бунда миришкор деҳқонлар, томорқадан 
самарали фойдаланишнинг ҳадиси олганлар 
менга далда бўлди. 90 нафар фуқарога 10-35 
сотихдан узоқ муддат ижара асосида томорқа 
йўналишида фойдаланиши учун ер ажратилди. 
Маҳаллада иш бошлаган дастлабки йил тадбир-
корлик субъекти 6 та эди. Ҳозир 15 тага етди. 
Тадбиркорлар сони 60 нафардан ортди. Ўганда 
осон бўлмаган. Фуқаролар билан суҳбатлаш-
ганимда кўпчиликда тадбиркорликка қизиқиш 
бору, ишонч йўқ эди. Шу боис уларга руҳий 
далда бериш учун Қўқон ва Наманган шаҳрида-
ги тадбиркорлик кўргазмасига олиб борганман. 
Инсон хоҳласа, ҳар бир ишни уддалай олишига 
ишонтира олдим. Натижада 34 нафар фуқаро 
тадбиркорлик учун имтиёзли кредит олди. Улар 
ўз хонадонида қўшимча тадбиркорлик билан 
шуғулланмоқда. 8 нафарига асбоб-ускуна 
ажратдик. Айниқса, Президент эътибори ту-
файли аҳолининг ўзини ўзи банд қилиши учун 
яратилган имконият фуқароларни янгиликлар-
га қўл уришга даъват этяпти. Масалан, Анвар 
Самадов иссиқхона фаолиятини йўлга қўйган. 
Ҳозирда янада кенгайтиряпти. Миграциядан 
қайтган Жаҳонгир Абдужабборовга пайвандлаш 
ускунаси берилди. Хонадонида автомобилларга 
техник хизмат кўрсатиш шохобчаси фаолиятини 
йўлга қўйди. Саида Камолова кредит асосида 
олган тикувчилик дастгоҳи орқали ўзини ўзи 
банд қилди. 2022 йилда 12 та иссиқхона бор 
эди. Ҳозир уларнинг сони 30 дан ортди. 2023 
йилда жами 170 нафар фуваро ўзини ўзи банд 
қилди. Мастура Жўраева уй бекаси эди. Унга 
томорқа учун 10 сотих ер ажратилди. Ҳозир 
йилга 3 марта ҳосил олмоқда. 

Фаолиятимда асосий эътиборни маҳал-
ладаги мавжуд бўш иш ўринларига, биринчи 
навбатда, ижтимоий дафтарларга киритилган 
ёшлар ва хотин-қизларни ишга жойлаштириш 
ҳамда ҳақ тўланадиган жамоат ишларига жалб 
қилишга қаратмоқдаман. Бугунги кунга қадар 
маҳалламизда 79 нафар аҳолининг бандлиги 
таъминланди.  

Дарҳақиқат, ҳудудда тадбиркорлар учун 
яратилган шароитлар, мавжуд муаммоларнинг 
ўз вақтида ҳал этилиши муҳим саналади. Шу 
боис маҳаллада тадбиркорликни янада риво-
жлартириш мақсадида айрим таклифлар бер-
моқчиман. Ҳудудимизда канализация тармоғи 
йўқлиги учун фаолияти шунга боғлиқ бўлган 
тадбиркорлик турлари билан шуғулланиш имко-
ни бўлмаяпти. 

Олдимиздаги яна бир масала — тадбиркор-
лик бошламоқчи бўлганларга кредит асосида 
асбоб-ускуна сотиб олишда танлов имконияти 
берилмаган. Бундан ташқари, кредит лимити 
маҳаллаларга чекланган. Бу натижасида ариза 
топширган талабгорларнинг йўналиши мезонга 
тушса-да, кредит ололмаяпти.

МИНБАР

НУҚТАИ НАЗАР

ВАЗИЯТ

“Талабгорларга 
танлов 
имконияти 
берилмаган”

“Қонун адолатли, ижроси қатъий бўлса...”

Тадбиркорга
таклиф этилаётган нарх

нега бозордан қиммат?

Ҳудудимизда канализация 
тармоғи йўқлиги учун 

фаолияти шунга боғлиқ 
бўлган тадбиркорлик турлари 

билан шуғулланиш имкони 
бўлмаяпти.

Хайрулло ҲИКМАТОВ,
Тўрақўрғон туманидаги “Истиқлол” 

маҳалласи ҳоким ёрдамчиси.

Асия НАЗАРОВА,
Тўрткўл туманидаги

“Истиқлол” маҳалласи раиси.

“урф” бўлган. Бир-икки марта танбеҳ 
берган билан иш битмайди. Демак, 
бундай шахсларни каттароқ миқдорда 
жаримага тортиш керакки, бу 
чўнтагига зарар қилсин. Эртага уйидан 
чиқаётганда тўлаган жарималари 
кўз олдида гавдалансин. Шундагина 
қонунга риоя қила оламиз. Йўқса, 
ҳолат яхшиланиши даргумон...

Ҳозирда маҳаллада ечимини 
кутаётган иккита масала бор. Бири — 
маҳалла биноси мавжуд эмас. Ҳозирда 
Ўрмон хўжалиги ташкилотининг 
битта хонасида фаолият юритяпмиз. 
Ҳудудда аҳоли жуда зич яшайди, бўш 
ернинг ўзи йўқ. Шу боис бино қуриш 
мушкул бўляпти. Масала ечими учун, 
ҳатто ҳокимлик маҳаллада кимдир 
ҳовлисини сотса, уни сотиб олиб, йиғин 
учун идора қуриб беришга тайёр. 

Иккинчи масала — ҳудудда 1960 
йилларда қурилган болалар боғчаси 
бор. Уни таъмирлаш зарур. Март 
ойида ишлар бошланишини айтишган, 

кутяпмиз.
Маҳалламиз ажралиш ва 

жиноятчилик масаласида “яшил” 
тоифада. Ўтган йили бирорта оила 
ажрашмади, жиноят содир бўлмади. 
Тўртта оилани яраштирдик. 18 йиллик 
тажрибамдан келиб чиқиб айтаманки, 
оилавий ажралишларга, асосан, 
молиявий масалалар, етишмовчилик, 
йўқчилик сабаб бўляпти. Ўғлимизни 
уйлантиришга шошяпмизу, унинг 
эртага оилани эплаши, рўзғорни юрита 
олишини ҳисобга олмаяпмиз. Аксарият 
ёшларнинг қўлида бирорта касби йўқ, 
ўқимаган, оқибатда ишсиз юраверади. 

Кузатсангиз, бугун кўпгина 
оилаларда оналар назоратни қўлга 
олган. Эркакларнинг оиладаги ўрни 
йўқолиб боряпти. Нега? Сабаблар 
яна ўша молиявий жиҳатга бориб 
тақалади: уйида етарли шароитни 
қилиб қўймаган, рўзғорнинг кам-
кўстини бутламаган, оталик бурчини 
унутиб қўяётган эркакни аёли 

ҳурмат қиладими? Айниқса, шундан 
сўнг, аёлнинг ўзи ишласа, пул топса, 
рўзғорни юритса, “эрни нима қиламан, 
иккита болани ўзим эплаб оламан”, 
деган қараш шаклланиб боради. 
Оилага дарз кетади... 

Шу билан ҳаммаси тугайдими? 
Афсуски, йўқ! Икки ўртада болалар 
жабр чеккани қолади. Оғриқлиси, бу 
ажралиш эртага болаларнинг ҳаётига 
салбий таъсир кўрсатишда давом 
этади: ўқиши, юриш-туришини назорат 
қилиш сусаяди, енгил ҳаётга ўрганиб 
боради, онанинг уларни тергаб 
туришга вақти бўлмайди. Демак, оила 
қуришдан олдин, биринчи навбатда, 
йигитлар бирор ҳунарли, касб-корли 
бўлсин, эртага оилани мустақил 
идора қила олсин, рўзғорни бутласин! 
Зеро, ажралишлар таҳлили бундай 
ҳолат кўпинча ўзига тўқ оилаларда 
эмас, айнан етишмовчилик доимий 
муаммо бўлган хонадонларда кўпроқ 
кузатилмоқда.

Ҳар қандай жамоада ишнинг 
натижаси самарали бўлиши 

учун бирдамлик зарур.

Хайрулло АБДУРАҲМОНОВ,
“Mahalla” мухбири.



Аввалроқ ички ишлар 
органлари ходимини суратга 
олиш ва интернетга тарқа-
тиш билан боғлиқ норма 
киритилган қонун лойиҳа-
си жамоатчиликнинг кенг 
муҳокамасига сабаб бўлган-
ди. Эътирозларга қарамай, 
бу лойиҳани Олий Мажлис 
Қонунчилик палатаси депу-
татлари тасдиқлаб, Сенатга 
юборишди.

Буни қарангки, энди-
ликда “қонун ижодкорлари” 
аҳолини жаримага тортиш-
нинг яна бир турини ўйлаб 
топишди. Гап шундаки, 
ҳозирда Қонунчилик палата-
сида Маъмурий жавобгарлик 

тўғрисидаги кодексга ўзгартиришлар киритиш ҳақидаги 
қонун лойиҳаси муҳокама қилиняпти. 

Қонун лойиҳасига кўра, Маъмурий жавобгарлик тўғри-
сидаги кодекснинг 223-моддаси икки қисмга ажратиляпти. 
Биринчи қисмда — паспорт ёки ID-картанинг муддати ўтган 
ёки маълумотлари ўзгарган тақдирда алмаштирилмаган 
бўлса, БҲМнинг бир баравари миқдорида (амалда бу миқдор 
БҲМнинг 0,5 бараваридан 3 бараваригача), иккинчи қисмда 
— паспортни йўқотиб қўйса ёки қасддан унга шикаст етказса, 
БҲМнинг 2 баравари (амалда бу ҳолатда БҲМнинг 0,5 ба-
раваридан 3 бараваргача) миқдорида жарима тўлаш белги-
ланяпти. Бугунгача бу турдаги жавобгарликлар учун, асосан, 
БҲМнинг 0,5 миқдорида жарима қўлланилган. Эндиликда 
“ярим оклад” бўлган жарима тўрт бараварга ошириляпти. 
Қизиқ ҳолат эмасми?..

Энди бошдан дўппини олиб, ўйлаб кўрайлик: фуқаро 
ID-карта олмоқчи бўлса, давлат божи сифатида БҲМнинг 
89 фоизини (ҳозирда 302 600 сўм) тўлайди. Бу — картани 
ишлаб чиқариш билан боғлиқ харажатлар учун экани айти-
лади. Хўш, энди айтинг: нега ID-картани расмийлаштириб 
олишда тўлов қилган фуқаро ўз мулкини йўқотганда яна 
жарима тўлаши керак? Мисол учун, оддий банк пластик кар-
таси йўқотиб қўйилганда, янгисини олиш учун фақат ишлаб 
чиқариш харажатлари қопланади, аммо қўшимча жарима 
ундирилмайди. Худди шундай, фуқаролик ҳужжати йўқо-
тилган тақдирда унга жарима қўлланиши ёки жариманинг 
оширилишида қандай мантиқ бор?

Яна бир гап: бирорта соғлом фикрлайдиган фуқаро 
паспортини атайин йўқотмайди. Эҳтиётсизлик қилиб йўқот-
са, хоҳласа-хоҳламаса, паспортини янгилайди. Янги паспорт 
учун давлатга бож тўловини амалга оширади. Камига унга 
яна жарима тўлатишнинг нима кераги бор? Дейлик, фуқаро-
га паспортини таксида тушириб қолдиргани учун ҳуқуқбузар 
мақоми берилиши қанчалик тўғри? У жамиятга зиён келти-
радиган қандай иш қилди?

Холислик учун айтиш керак, Қонунчилик палатасининг 
Дониёр Ғаниев, Ўктам Исломов каби жонкуяр депутатлари 
бу нормага қаршилигини билдиришди. Бироқ қолганлар-чи? 
Қонун лойиҳасининг биринчи ўқишда қабул қилинганига 
эътибор берсак, қолганлар жим...

Фикримизча, Олий Мажлисга қонун ташаббускорлари 
қандай лойиҳа киритса, у шундай ўтиб кетавермаслиги 
керак. Ҳар бир ҳужжат мантиқ призмасидан ўтказилиши, 
оддий одамларга таъсири ўрганилиши лозим. Худди шундай, 
қонунчиликка юқоридаги нормани киритишнинг асло зару-
рати йўқ. Зеро, паспорт қасддан ёки эҳтиётсизлик оқибати-
да йўқотилганини аниқлаш тизими мавжуд эмас, рақамли 
технологиялар ривожланган даврда йўқотилган паспортдан 
ғаразли мақсадларда фойдаланиш имконияти деярли йўқ.

“Ширшоли” сўзининг маъноси 
икки хилда талқин қилинади. 
Биринчиси, илгари маҳалламиз 
жойлашган ерларда қизил тусли 
шоли экилган. Шолининг гуручи 
жуда ширин бўлгани учун ширин 
шоли, яъни ширшоли дейилган. 
Иккинчи талқини “шир” деган сўз 
“ҳаммаси” деган маънони берган. 
Яъни, аҳоли яшайдиган жойнинг 
ҳамма ери шоли, деган сўздан 
келиб чиққан.

Бугунги кунда ҳудуд 
аҳолиси нафақат шоли, балки 
деҳқончиликнинг барча турлари 
билан шуғулланмоқда. 691 та 
хонадоннинг 500 тага яқинида 
12 сотихдан томорқа ери бор. 

Ўзбекистонда 250 
миллиондан ортиқ 
ДАРАХТЛАРНИНГ 
КООРДИНАТАЛАРИ 
аниқланиб, рақамли 
харитаси яратилди.

2024 йил 1 февралдан 
тадбиркорлар рейтинги 
жорий этилиб, ЮҚОРИ 
РЕЙТИНГГА ЭГАЛАРИ 
рағбатлантирилади.

Чорвачилик 
хўжаликларига импорт 
қилинган наслдор 
ҚОРАМОЛНИНГ 
ҲАР БИР БОШИГА 2 
МИЛЛИОН СЎМДАН 
субсидия ажратилади. 

Паспорт йўқотган 
одам ҳуқуқбузар 
бўладими?

4 427 нафар 
солиқ ходими 
бириктирилди

Ўзини ўзи банд 
қилган фуқаролар 
2,6 миллион нафар

Ҳақли эътирозга сабаб бўлган омиллар бор...

Солиқ инспекторлари
21 та йўналиш бўйича баҳоланади

Ҳозирда Қонунчилик палатасида 
Маъмурий жавобгарлик тўғрисидаги 

кодексга ўзгартиришлар киритиш 
ҳақидаги қонун лойиҳаси муҳокама 

қилиняпти. 

Отабек ҚИЛИЧЕВ,
Янгиариқ туманидаги 

“Ширшоли” маҳалласи раиси.

Бугунги кунда ҳудуд 
аҳолиси нафақат шоли, 
балки деҳқончиликнинг 

барча турлари билан 
шуғулланмоқда.

Санжар 
ИСМАТОВ.

Уларнинг юзтаси шоли экса, 
қолганлари қовун-тарвуз, 
картошка-пиёз каби полиз ва 
сабзавот экинлари билан машғул. 
Шунингдек, тўртта шоликор 
деҳқон фермер хўжалиги бор.

Маҳалла аҳолиси 
чорвачиликда катта тажрибага 
эга. Бунинг натижасида иккита 
чорва фермаси ташкил этилди. 
Наслли моллардан иборат 
чорвачилик фермер хўжалигида 
сут ва гўшт етиштирилмоқда. 
Деярли ҳар бир оилада сигир, 
қўй, эчки боқилади. Ўнтагача 
чорва моллари боқувчилар бор. 
Рўзғор учун товуқ ва курка ҳам 
боқишади. 

Йиғинда аҳолидан сут сотиб 
олиш пункти ташкил этилган. Бу 
ерда кунига 1-1,5 тонна сут йиғиб 
олиниб, қўшни туман ва Урганч 
шаҳридаги сутни қайта ишлаш 
корхоналарига етказилади. Энди 
маҳалланинг ўзида сутни қайта 
ишлаш корхонасини ташкил этиш 
режалаштирилмоқда. 

Ўтган йили “Обод маҳалла”, 
“Обод кўча”, “Обод хонадон” 
мезонлари доирасида катта 
ўзгаришлар бўлди. Энг аввало, 

замонавий маҳалла биноси 
қурилди. Шу вақтга қадар 
мактаб ва тадбиркорларга 
тегишли биноларда ижарада 
ишлаб келаётгандик. Энди янги 
бинода иш бошладик. Бундан 
ташқари, оталар чойхонаси, 
банк, кутубхона, қишлоқ врачлик 
пункти, савдо дўкони, гўзаллик 
салони, новвойхона, тикувчилик 
цехи қурилди. Тез орада ишга 
тушиши режалаштирилган 
тикувчилик цехида 20 нафар 
фуқаро ишли бўлади. Мини 
футбол майдон қурилиши 
якунланиш арафасида, фақат 
сунъий майсалар қўйилиши 
қолган.

Айни пайтда маҳаллада 
чойхона, тўйхона, 
автомобилларга хизмат кўрсатиш 
шохобчалари, тикувчилик 
цехи каби йигирмадан ортиқ 
тадбикорлик субъекти фаолият 
юритмоқда. Ўтган йили юздан 
зиёд фуқаролар имтиёзли 
кредитлар олиб, ўзини ўзи банд 
қилди. Маҳлиё Отажонова ва 
Гулзода Қиличева ўзини ўзи банд 
қилиш билан бирга, бири 9 та, 
яна бири 8 та иш ўрни яратди. 

Иккиси ҳам аҳоли буюртмалари 
асосида тикувчилик фаолиятини 
юритиб келмоқда. 

Маҳалла аҳолиси табиий 
газ ва ичимлик сув билан тўлиқ 
таъминланган. “Обод маҳалла” 
дастури доирасида 10 километр 
тупроқ кўчаларга қум-шағал 
аралашмаси тўшалди. 1 300 
метр қисми асфальтланди. 
Янги кўчаларга 1 200 метр 
сув тармоғи тортилди. Битта 
трансформатор ўрнатилиб, 75 
та эски симёғочлар янги бетон 
устунларга алмаштирилди. 1,5 
километр электр кабель тортилди.

Сайёр қабул ва ҳисобот 
йиғилишларида аҳолининг асосий 
мурожаати моддий ёрдам, уй 
ҳужжатлари, фуқаролик паспорти, 
ер олиш масалаларида бўлмоқда. 
Шу билан бирга, халқнинг ҳақли 
эътирозига сабаб бўлаётган 
маҳалла ичидан ўтувчи “Тошкент–
Хива” катта йўл чорраҳасига 
светофар ўрнатиш, икки километр 
йўлни асфальтлаш ҳамда электр 
кучланиши паст бўлган Улуғвор 
ва Иқбол кўчаларига қўшимча 
трансформатор ўрнатиш ишлари 
режалаштирилган.

Президент солиқ органлари ходимлари 
олдига қўйган вазифалардан келиб чиқиб, 
солиқ тизимини маҳалла даражасига тушириш 
бўйича янги институт жорий қилиниб, “Маҳалла 
еттилиги”га солиқ ходимлари қўшилди.

Солиқ хизмати органларига маҳалла да-
ражасига тушиб ишлаш бўйича берилган топ-
шириқлар ижросини таъминлаш мақсадида 
дастлаб 2023 йил 9 442 та маҳаллага 4 427 
нафар солиқ ходими бириктирилди. Уларнинг 
зиммасига норасмий тадбиркорлик фаолияти-
ни қонунийлаштириш, ўзини ўзи банд қилган-
ларга кичик бизнес тоифасига ўтишга кўмакла-
шиш ҳамда тадбиркорларни қўллаб-қувватлаш 
орқали уларнинг фаолиятини кенгайтириш ва 
даромадларини ошириш ҳисобига солиқ база-
сини кўпайтириш юклатилган.

Маҳаллага бириктирилган солиқ инспек-
торларининг иш самарадорлиги “Маҳалла-
ларда солиқ органлари фаолияти” ахборот 
тизими орқали 21 та йўналиш (КPI) мезонлари 
асосида баҳолаб борилмоқда. Ушбу тизим 
маҳаллалардаги ҳар бир солиқ тўловчи жисмо-
ний шахснинг, тадбиркорнинг ижтимоий ва 
иқтисодий муаммоларини ўрганиш, уларга 
проактив шаклда хизмат кўрсатиш, тадбиркор-
ликни ривожлантириш, янги иш ўринларини 
яратишда солиқ органлари ходимларининг 
иштироки ва имкониятларини тўлиқ ишга со-
лишни таъминлашга хизмат қилади. Баҳолаш 
тизими орқали юқори кўрсаткичга эришган 
солиқ инспекторлари рағбатлантирилмоқда, 
паст кўрсаткичли ходимларга интизомий жазо 
чоралари кўрилмоқда.

Мазкур янги тизимнинг ишга тушиши нати-
жасида 2023 йил якунига қадар ер ва мол-мулк 
солиқларидан прогнозга нисбатан қўшимча 2 
триллион сўм, шундан 1,1 триллион сўми 2023 
йилнинг 4-чорагида бюджетга туширилди. 
Жисмоний шахсларнинг мол-мулк ва ер со-

ечиш билан ҳам шуғулланмоқда. Буни биргина 
Бухоро вилояти мисолида таҳлил этсак.

Айни пайтда вилоятдаги 544 та маҳаллага 
258 нафар солиқ инспектори бириктирилган 
бўлиб, улар “маҳаллабай” дастури асосида 
фаолият юритяпти. Бунинг натижасида бир-
гина жисмоний шахсларнинг мол-мулк ва ер 
солиғидан 2023 йилнинг 4-чорагида бюджетга 
94,3 млрд. сўм туширилди. Жисмоний шахслар-
нинг мол-мулк ва ер солиқларидан тушумлар 
ўтган йилнинг мос даврига (46,8 млрд. сўм) 
нисбатан 47,4 млрд. сўмга ёки икки бараварга 
ошди. Айланмадан олинадиган солиқларидан 
тушумлар ўтган йилнинг мос даврига нисбатан 
147 фоизга, якка тартибдаги тадбикорларнинг 
қатъий белгиланган даромад солиғи 157,3 
фоизга ошган.

Қайд этиш лозимки, паст қувватда ишла-
ётган ҳамда фаолиятини вақтинча тўхтатган 
субъектлардаги мавжуд имкониятларни ўр-
ганган ҳолда фаолиятини тиклаш ва кенгай-
тириш юзасидан уларга ваколат доирасида 
кўмаклашилиб, аниқланган муаммоларнинг 
75-80 фоизи маҳалланинг ўзида ҳал бўлмоқда. 
Бунинг ҳисобига, 102,6 минг нафар фуқаро 
ўзини ўзи банд қилди. 38 345 нафар фуқаро 
легализация қилиниб, уларнинг расмий банд-
лиги таъминланди. Янгидан ташкил этилган ва 
фаолияти тикланган тадбиркорлар сони 8 912 
тани ташкил этди.

Жорий йилда солиқ хизмати ходимлари 
янгича ёндашувлар асосида маҳаллалардаги 
имкониятларни ишга солиб, солиқ базасини 
кенгайтириш, тадбиркорлик фаолиятини қо-
нунийлаштиришга, ўзини ўзи банд қилганларга 
кичик бизнес тоифасига ўтишга кўмаклашиш 
ҳамда паст қувватда ишлаётган ва фаолиятини 
вақтинча тўхтатган субъектларга фаолиятини 
тиклаш ва кенгайтиришга яқиндан ёрдам бер-
моқдалар.

лиқларидан тушумлари ўтган йилга нисбатан 
1,5 бараварга ошди.

Яширин иш ўринлари легаллаштирилгани 
ҳисобига даромад солиғи тўловчилар 263,2 
минг нафарга кўпайиб, 5,3 миллион нафарга 
етгани ҳамда иш ҳақининг оширилиши жисмо-
ний шахслар оладиган даромад солиғи бўйича 
қўшимча 1,9 триллион сўм тушириш имкония-
тини берди. Ўзини ўзи банд қилган фуқаролар 
2,6 миллион нафарни ташкил этиб, йил бошига 
нисбатан қарийб 1 миллион нафарга ошди.

Ҳозирда маҳаллага бириктирилган ҳар 
бир солиқ ходими нафақат маҳалласи бўйича 
солиқ тушумларини ошириш билан, балки 
тадбиркорлар муаммоларини аниқлаб, уларни 



Профилактика инспекторларига қў-
йилган талаб битта – жиноятнинг олдини 
олиб, маҳалла тинч бўлиши, одамлар 
хавфсиз яшаши, бугунги ҳаётидан рози 
бўлишидир. Шу боис барвақт ҳуқуқбу-
зарлик ва жиноятчиликларнинг олдини 
олиб, маҳаллани жиноятдан холи ҳудудга 
айлантиришга интиляпмиз. 

“Обод ва хавфсиз маҳалла” тамойили 
асосида 2198 нафар аҳоли яшаётган 
маҳалланинг асосий кўчаларига 16 та ку-
затув камералари қўйилган. Шунингдек, 
Вобкент тумани марказий деҳқон бозори 
ҳудудида 25 та кузатув камераси бор.

Фуқаролар осойишталигини таъмин-
лаш учун кечаю кундуз ишлайдиган мах-

Экология, атроф-муҳитни муҳофаза қилиш ва 
иқлим ўзгариши вазирлиги ташаббуси билан қат-
тиқ маиший чиқиндиларни тўплаш ва олиб чиқиб 

кетиш бўйича аҳолига кўрсатилган хизматлар учун 
тўлов тарифлари оширилди. Бу албатта, соҳада 
хизмат кўрсатувчи корхоналар молиявий имко-

ниятини яхшилаб, иш сифвтини оширади. Бундан 
ташқари, 2024 йил 1 апрелдан бошлаб, маиший 

чиқиндидан қарзи бор шахслар учун кўчмас мулк 
ҳамда автотранспортлар билан боғлиқ битимларни 
нотариал тасдиқлашга тақиқ ўрнатилади. Қарзнинг 

мавжудлиги ёки йўқлиги онлайн тарзда текшири-
лади. 2025 йил 1 январдан чиқинди хизматидан 
1 ойлик қарзи борлар электр таъминотига тўлов 

қилолмайди. Агар ўша хонадонда пули тугаб, 
электр ўчиб қолса, унда токи чиқинди қарзини 

тўламагунча, электр учун ҳам тўлов қила олмайди. 

Мавжуд 915 та хонадонда 3464 киши 
истиқомат қиладиган маҳалламиз учун 2023 
йил ютуқларга бой бўлди. Ўтказилган хатловда 
10 та эҳтиёжманд ва камбағал оила рўйхатга 
олиниб, 5 та оила аъзоларига субсидия орқали 
тикув машинаси, 5 тасига моддий ёрдам бердик. 
Бундан ташқари, ҳомийлик асосида 60 та 
оилага кўмаклашилди. Ўрганишлар мобайнида 
тадбиркорлик истагидаги 91 талабгор кредит 
сўраб ариза топширганди. Уларнинг  68 нафарига 
тавсиянома берилди. Қолганлари йўналишни 
тўғри танламагани, бизнес учун жой йўқлиги сабаб 
рад этилди. Қувонарлиси, шу орқали 94 та янги 
иш ўрни яратилди. Бу билан хатловда рўйхатга 
олинган 24 нафар ишсиз фуқаронинг 10 нафари 
ишли бўлди. Яна 10 нафарига субсидия асосида 
тикув машинаси берилиб, ўзини ўзи банд қилишга 
эришилди. 4 нафари касб-ҳунарга ўқитилмоқда. 
Ишсизлар рўйхатини ўзгариб боришида мавсумий 
мигрантлар улуши катта. Шу сабабли хорижда 
мавсумий ишловчилар билан суҳбатлашиб, иш 
топишига кўмаклашяпмиз. Масалан, 4 нафар 
ёш хориждан қайтгач, имтиёзли кредит асосида 
асбоб-ускуна олиб бердик. Ҳозир рўзғорини 
бутламоқда. Бандликни таъминлашда томорқадан 
самарали фойдаланиш бўйича тушунтиришларимиз 
натижасиз қолмаяпти. Ҳудудда 170 та хонадоннинг 
томорқаси бор. Аммо деҳқончилик қилиш учун ер 
майдони кичик. Аксарияти 2 сотихдан томорқага 
эга бўлгани учун 48 нафар фуқаро  томорқадан 
ўзини ўзи банд қилган. 

Жиноятчилик статистикаси юритилишига доир 
айрим таклифларни билдирмоқчиман. Масалан, 
2022 йилда жиноятлар сони кўплиги учун 
“қизил” тоифада эдик. Профилактика инспектори, 
жамоатчилик, нуронийлар билан кенгашиб, 
жиноятларнинг олдини олишга эришдик. 
Ҳозир “яшил” тоифага ўтдик. Аммо бу борадаги 
статистика юритиш тартибига ўзгартириш 
киритиш керак. Чунки 2022 йилги ҳолатни таҳлил 
қилганимизда аксарият жиноятларни бошқа 
ҳудудда, маҳаллада яшовчилар содир этгани 
аниқланди. Марказдалигимиз учун кўнгилочар 
маскан, тунги кафелар ҳудудимизда жойлашган. 
Кўнгилсизлик ва жанжаллар шу масканларда 
содир бўлган. Аммо жавобгарлик бизнинг 
зиммамизга тушди. Буни хато ҳисоблайман. Ахир 
ўша жиноятчи бошқа маҳаллада яшагандан кейин 
уни юриш-туриши, маънавияти, аҳлоқига биз 
жавоб бера олмаймиз-ку?! 

Оилавий ажралишларнинг олдини олиш бўйича 
маҳалла ваколатини ошириш лозим. Масалан, 
икки ёш то турмуш қургунча маҳалла хабарсиз 

2024 йил 1 апрелдан 
ҳар бир ҳудуднинг ҳаво, 
сув ва атроф муҳитни 
ИФЛОСЛАНИШ 
ДАРАЖАСИ РЕЙТИНГИ 
жорий қилинади.

 “МЕНИНГ ҲУДУДИМ” 
ПЛАТФОРМАСИ 
ишга туширилиб, 
шаҳарсозлик бўйича 
жамоатчилик фикрини 
ўрганилади. 

 “Ноқонуний 
кесилган ҳар бир 
дарахт ўрнига 100 
ТА КЎЧАТ ЭКИШ” 
тизими жорий 
этилади.

сус патруль-пост машинасига икки нафар 
ходим бириктирилган. Шунингдек, таянч 
пуктида шахсий таркиб шакллантирилган 
бўлиб, унга бир нафар тезкор вакил, су-
риштирувчи ва 11 та кўча бошиси жалб 
этилган. 

Ўтган йили 54 нафар фуқаро махсус 
рўйхатга олиниб, улар билан ижтимоий 
профилактика олиб бориш учун маҳалла 
раиси, ҳоким ёрдамчиси, ёшлар етакчиси, 
хотин-қизлар фаолига бириктириб бе-
рилган эди. Шундан 28 нафарига ижобий 
тавсия берилиб, қўшма қарор асосида 
рўйхатдан чиқарилди.

Ёшлар иштирокида “Қалқон” гуруҳи 
ташкил этилган. Икки нафар ёш уюш-
маган ёшлар рўйхатига киритилган бўл-

са, 32 нафари “қизил” тоифага олиниб, 
уларга ички ишлар, миллий гвардия, 
адлия ходимлари, ёшлар етакчиси би-
риктирилиб, муаммолари ўрганилмоқда. 
Амалий ёрдамлар кўрсатилиб, рўйхатдан 
чиқарилмоқда. 

Ҳудуддан “Бухоро–Тошкент” М-37 
катта автомобиль йўли ўтгани учун жи-
ноятчилик асосан автоҳалокат ва ҳайдов-
чиларнинг йўл талашиб ҳаракатланиши 
натижасида содир этилган. Ўтган йили 18 
та шундай жиноят ва ҳуқуқбузарликлар 
рўйхатга олинган. Шу боис йўл бўйига 3 
та фоторадар ўрнатилди. Шукрки, жорий 
йилнинг ўтган бир ойи давомида бирорта 
жиноятчилик қайд этилмади.

Аҳоли гавжум бўлган ҳудудларни, 

хусусан, шоҳбекат, марказий бозор, 
“Вобкент юлдузи” (бу ерда меҳмонхона, 
ошхона, тўйхона бор), “Паулинг” тунги 
клубни “қизил нуқта” сифатида белгилаб 
олганмиз. Бу ерларда ҳуқуқбузарлик ва 
жиноятчиликнинг олдини олиш учун қў-
шимча патруль-пост ва миллий гвардия 
ходимлари жалб этилган. 

Маҳаллада жиноятчилик ва ҳуқуқ-
бузарликка қарши курашишда “етти-
лик”нинг ҳиссаси катта бўляпти. Айниқса, 
хотин-қизлар фаоли Нафиса Муҳидди-
нованинг ички ишлар ходимлари билан 
ҳамкорликда олиб бораётган ишлари 
таҳсинга сазовор. Энг яқин кўмакчим – 
хотин-қизлар бўйича инспектор Гўзал 
Очиловадир. 

Келгусида ҳал этилиши зарур бўлган 
муаммолар бор. Жумладан, 5 та кўча ва 
5 та объектга кузатув камералари, 24 та 
кўча ва жамоат жойларига тунги ёритиш 
чироқлари ўрнатиш зарур. 26 та савдо 
дўкони қўриқлаш пунктига уланмаган. 
Марказий бозорда тунги вақтда жино-
ятчиликнинг олдини олиш мақсадида 
бир нафар миллий гвардия ходимини 
бириктириш лозим.

ПРОФИЛАКТИКА ҲУДУДИ

НУҚТАИ НАЗАР НУҚТАИ НАЗАР

Гавжум жойлар
“ҚИЗИЛ НУҚТА”

сифатида белгиланганЖаҳонгир ОРТИҚОВ, 
Вобкент туманидаги “Чармгарон” 

маҳалласи профилактика инспектори.

Ҳуқуқбузарлик ва 
жиноятчиликларнинг олдини 
олиб, маҳаллани жиноятдан 
холи ҳудудга айлантиришга 

интиляпмиз.

PS: Вобкент 
туманидаги 

“Чармгарон” маҳалласи 
профилактика 

инспектори Жаҳонгир 
Ортиқов “Намунали 

маҳалла ҳуқуқ-
тартибот масканлари” 

кўрик-танловининг 
Бухоро вилояти 

босқичида иккинчи 
ўринни эгаллади.

бўлади. Аммо келишмовчилик ажралиш остонасига 
келганда жавобгарлик яна маҳаллага юкланмоқда. 
Таклифим — ёшлар турмуш қуришдан аввал 
маҳаллага учраши, қудалар билан суҳбат ўтказиши 
керак. Бундан ташқари, тиббий текширувни 
ҳаққоний ва адолатли ўтиши учун тартибни 
кучайтириш лозим. Юзаки текширувлар оқибатида 
эрта ажралиш кузатилмоқда. Масалан, 2 йил аввал 
янги турмуш қурган оилада низо келиб чиқди. Куёв 
эпилепсия касаллиги билан рўйхатда тураркан. 
Натижада оила бузилиб кетди. Мана шу каби 
ҳолатда тиббий текширувда соғлом, деб маълумот 
берган тиббиёт ходимига жавобгарликни аниқ 
белгилаш шарт. Ажралишларнинг яна бир сабаби  — 
ёшлар жинсий ҳаётга тайёр эмас. Буни ҳам ўйлаб 
кўриш фурсати келди.

Ушбу тартиб 1-босқичда 2024 йилнинг 1 июнидан 
пойтахт ва ҳудудлар марказида 6 ойлик қарзи бор 

шахсларга нисбатан, 2024 йилнинг 1 ноябридан 
эса бутун республика бўйлаб 3 ойлик қарзи бор 
шахсларга нисбатан жорий этилади. 2025 йил 1 

январдан 1 ойлик қарзи борларга қўлланади. 
Бу соҳани ривожи учун яхши тажриба, дейиш 

мумкин. Аммо танганинг иккинчи томонини эъти-
борга олсак, вилоятларда хизмат кўрсатиш сифати 
ёмонлигига ким жавоб беради, деган савол туғила-
ди. Аксарият маҳалла раислари билан мулоқот қил-
ганимизда ойлаб чиқиндилар олиб чиқиб кетилма-

са-да, истеъмолчига хизмат учун нореал қарздорлик 
ҳисобланаверади. Шу маънода маиший чиқинди 

учун қарзини тўламаётган истеъмолчини жазолаш 
билан бирга масъулиятли истеъмолчи ёмон хизмат 

кўрсатувчини жазолай олмаслиги эътирозли.
Иқтисодчи Отабек Бакиров бу борада ўз фикри-

ни билдириб, Тошкент вилояти туманлари ва вило-
ятларда аҳвол ўта қониқарсизлигини таъкидлайди. 

Унинг қайд этишича, биринчи муаммо маиший 
чиқиндиларни олиб чиқиб кетиш бўйича аҳоли 
яшайдиган массивлар тўлиқ қамраб олинмаган. 
Иккинчидан, шартнома мавжуд ҳудудларда ҳам 

чиқинди ойлаб олиб чиқиб кетилмайди. Учинчидан, 
ёмон хизмат кўрсатаётган ё умуман хизмат кўрсат-
маётган чиқинди тўплаш ва олиб чиқиб кетиш кор-
хоналарини жазолаш тизими ишламайди. Тўловлар 

яхши йиғилмайдиган ҳудудларга «сендан угина, 
мендан бугина» ақидасига амал қилиб чиқинди 

йиғувчилар қадам босмайди. Бундай ёндашувдан 
ўша ҳудудлардаги қарздор истеъмолчи эмас, яхши 

истеъмолчилар жазоланади. 1055 орқали ёки 
бошқа ташкилотларга мурожаатлар умуман иш 

бермай қўйган. Тескари алоқа йўқ. 
Хўш, масаланинг бу қисми мутасадди ташкилот-
лар ўргандими? Агар нореал қарздорлик ҳисо-

бланиб, истеъмолчи ҳуқуқлари бузилса, кимга ёки 
қаерга мурожаат қилиши керак? 

Санитар тозалаш ишларини ташкил этиш респу-
блика марказининг жамоатчилик билан алоқалар 
бўлими бошлиғи Дилноза Комилованинг маълум 
қилишича, 2023 йилдан ҳар бир маҳалла, ҳудуд 

кесимида GPS-мониторинг ва янги биллинг тизим 
амалиётга жорий қилинди. Унга кўра, қайси маҳал-

лада чиқинди олиб чиқиб кетилмай ёки сифатсиз 
хизмат кўрсатилиб, нореал қарздорлик ҳисобланса, 
аҳоли мурожаат қилиш имконияти яратилган. Мута-
саддилар шу аризага асосан, GPS-мониторинг база-

сидан ҳолатни ўрганади. Ҳақиқатдан шартномада 
кўрсатилган муддатда хизмат кўрсатилмаган бўлса, 

истеъмолчига ҳисобланган нореал қарздорлик 
бекор қилинади. GPS-мониторинг  платформаси 

чиқинди ташиш автомашинаси нафақат маҳаллага, 
балки ички кўчаларга хизмат кўрсатганини ҳам 
ўзида акс эттиради. Шу боис фуқаролар бундан 

кейин баҳсли вазият юзага келса, туман ободон-
лаштириш бўлимга шикоят қилишлари мумкин. 

Жиноятни 
қилган бошқа, 
жавобини берган 
бошқа...

Ёмон хизмат 
кўрсатганга 
қандай чора 

кўрилади?
Сайёра ҚЎНИШЕВА,

Пахтакор туманидаги
“Тошкент” маҳалласи раиси.

Хайрулло АБДУРАҲМОНОВ.

ОГОҲ БЎЛИНГ!

fake.cyber102.uz
веб-сайт ёки ижтимоий тармоқ ҳаволасини ҳақиқий 
ёхуд сохта эканини текшириш имконияти яратилди
Сўнгги вақтларда фириб-

гарлар томонидан турли давлат 
органларининг сайтларини ёки 
ижтимоий тармоқ (Телеграм, 
Инс таграм, Фейсбук ва ҳоказо) 
каналларини сохталаштириб, 
уларга ҳавола келтириш орқали 
сохта веб-ресурсларга киришни 
тарғиб қилиш ва охир-оқибат 
моддий маблағларингизни та-
лон-тарож қилиш ҳолатлари ку-
затилмоқда.

Эслатиб ўтамиз, мазкур фи-
рибгарлик ҳолатларининг олди-
ни олиш мақсадида Ички ишлар 
вазирлиги Киберхавфсизлик 
маркази томонидан веб-сайт ёки 
ижтимоий тармоқ ҳаволасини 
ҳақиқий ёхуд сохта эканини fake.
cyber102.uz платформаси орқали 
текшириш имконияти яратилди.

Шубҳаланаётган бўлсангиз 
веб-сайт ёки ижтимоий тармоқ 
ҳаволасини текшириб кўринг!



2024 йил 1 июлдан 
қурилишда тузиладиган 
барча шартномалар 
рақамлаштирилиб, 
“ШАФФОФ ҚУРИЛИШ” 
тизими орқали 
тасдиқланади.

Президент қарорига 
кўра, “СОҒЛИҚНИ 
САҚЛАШ ЛОЙИҲАЛАРИ 
МАРКАЗИ” лойиҳа офиси 
ташкил этилади.

2024/2025-ўқув йили 
қабулида абитуриентларга 
5 ТА ФАН БЎЙИЧА 
ЖАМИ 90 ТА ТЕСТ 
топшириғи берилади. 
Максимал 189 балл 
тўплаш мумкин. 

БИЛАСИЗМИ?

Куни кеча ажралиш ёқасида турган бир оилани яраштирдик. Эр аввалдан хотинига тазйиқ ўтказиб, қўпол 
муносабатда бўлиб келган. Лекин аёл дардини ичига ютиб, фарзандларимнинг отаси-ку, деб ҳаммасига чидаб 

яшайверган. Охири сабр косаси тўлгач, уч фарзандини олиб, уйдан чиқиб кетган...

“Муҳтожликдан
ёрдам сўраб келадиган 
фуқаро йўқ”

“Учинчи одам аралашуви оилаларни бузяпти”

Хотин-қизлар фаоли
қандай вазифаларни бажаради?

Шарифа 
БОБОҚУЛОВА,
Қумқўрғон 
туманидаги
“Тўғон” маҳалласи 
раиси.

Маҳаллаларда «Соғлом оила — соғлом 
жамият» тамойилларини тарғиб қилиш, 
хусусан яқин қариндошлар ўртасидаги 

ва эрта никоҳнинг олдини олиш, репродуктив 
саломатликни яхшилаш, оилавий қадриятларни 
мустаҳкамлаш бўйича мақсадли чора-тадбир-
ларни амалга оширади.

Иш жараёнида ҳар ойда камида 20 та оила-
га кириб, оилавий қадриятларни тарғиб этади 
ва никоҳларнинг қонунийлигини таъминлайди.

Шу билан бирга, маҳаллада ажралиш ёқа-
сига келиб қолган ва низоли оилаларни соғлом 
турмуш тарзига қайтаради. Хонадонма-хо-
надон кириб, муаммони юзага келтираётган 
сабабларни изчил ўрганади. Томонлар билан 

Бу оилани муросага келтириш осон кечма-
ди. Келин яшайдиган маҳалланинг фаоллари 
билан бирга анча тер тўкдик. Ҳар икки томонга 
қилаётган иши фарзандларининг тақдирига 
салбий таъсир кўрсатиши мумкинлигини ту-
шунтиришга ҳаракат қилдик. Аёлни сабрли 
бўлишга, эркакни оиласини асраб-авайлашга 
кўндирдик. Бироз муддат айрилиқда яшаган-
дан кейин улар бир-бирини қадрлай бошлади.   

Ҳудудда 39 та кўп қаватли уйлар бор. Ижа-
рада турувчилар кўпчиликни ташкил этади. 
Бугун битта оилани яраштириб, келсак, эртага 
ўрнига бошқаси келиб яшаётган бўлади. Ва-
зият шундай бўлганидан, ўтган йили 3 та оила 
ажрашди. 4 нафар норасида гўдак тирик етим 
бўлиб қолди. Ажралишлар сабабини ўргансак, 
кўпинча учинчи шахс аралашуви оилалар бу-
зилишига олиб келаётганини кўряпмиз.

Бундан ташқари, 3 та шаръий никоҳ билан 
яшаб келаётган оилаларнинг биттаси ФҲДЁ 
бўлимидан рўйхатдан ўтказилди. Яна бир 
оила шу ойда расман никоҳдан ўтмоқчи. Шу 
каби муаммоларни бартараф этиш мақсадида 
“Оқила аёллар” ҳаракати билан ҳамкорликда 
хонадонларга кириб, тушунтириш ишларини 
олиб боряпмиз. 

Оилада соғлом муҳит қарор топиши учун 
аёлнинг касб-ҳунарга эга бўлиши жуда муҳим. 
Қўлидан иш келган, яхши натижаларга эриша-
ётган инсонни атрофидагилар ҳурмат қилади, 
албатта. Шу мақсадда 2023 йилда 4 нафар 
аёлни 2 ойлик тикувчилик курсида ўқишига 
ёрдам бердик. Ҳозир улар субсидия асосида 
тикув машинаси олиб, ишни бошлаб юбориш-
ди. Февраль ойидан яна 6 нафар хотин-қиз 
ўқишга юборилади.  

Маҳалламизда Соҳиба Бердиевага тенг 
келадиган қандолатчи топилмаса керак. У пи-
ширган ширинликларини бозор ва дўконларга 
тарқатишдан ташқари, буюртма асосида торт-
лар тайёрлайди. Мазаси оғзингизда қолади. 

Ютуқлари бардавом бўлаётган ака-опала-
рининг изидан бориш истагидаги ўқувчилар 
мунтазам равишда гимнастика, таэквандо, рақс 
тўгаракларига қатнашиб келяпти. Улардан уми-
димиз катта.      

Маҳалламизда ҳамма қариндош-уруғ. Шу-
нинг учунми, одамларнинг бир-бирига ҳурмати, 
меҳр-оқибати кучли. Ўтган икки-уч йилдан буён 
жиноятдан ҳоли ҳудудмиз. Оилавий ажралишлар 
қайд этилмади. Фақат 3 киши арзимас сабаблар 
билан судга ариза берган. Ёши улуғ нуронийлар 
ва отинойилар билан бирга уларга фарзандла-
рининг тақдирига бефарқ бўлмаслиги, оиланинг 
нақадар муқаддас даргоҳ эканини тушунтиришга 
ҳаракат қиляпмиз. 

Нотинч оилалар билан ҳар куни гаплашамиз. 
Уринишларимиз натижаси ёмон эмас, ўтган 
йили 7 та оиладаги кичик келишмовчиликларни 
бартараф этдик. Ҳозир тинч-осойишта турмуш 
кечиряпти. Барчаси қилган хатосини англаб етди.

Агар оиладаги муҳит соғлом бўлса, ота-она 
ўз хатти-ҳаракатлари билан фарзандига ўрнак 
кўрсатса, бизни ўйлантираётган арзимаган бу 
муаммолар ўз-ўзидан барҳам топади. Хонадон-
ларга кириб, аҳоли билан суҳбатлашганда мана 
шу жиҳатларга эътиборли бўлиши керакли ҳақида 
тез-тез эслатиб турамиз. Айниқса, ёш оилаларга 
бу борада кўпроқ йўл-йўриқ кўрсатишимиз керак.     

Эҳтиёжманд оилалар сони — 12 та. Тадбир-
корлар бундай инсонлар ҳолидан доим хабардор. 
Ўтган йили икки-уч марта озиқ-овқат маҳсулотла-
ри тарқатилди. “Аёллар дафтари”га киритилган 45 
нафар хотин-қизларга 660 мингдан бир марталик 
моддий ёрдам кўрсатилди. Пардахол Бобоевага 
субсидия асосида тикув машинаси олиб берилди. 

Ойбаҳор Самадова турмуш ўртоғи вафот этгач, 
3 фарзандини ёлғиз ўзи улғайтиряпти. Деҳқон 
ва фермерларнинг далаларида ёлланма ишчи 
бўлиб, даромад топаётганди. Ҳоким ёрдамчи-
сининг ташаббуси билан 2 сотихли иссиқхона 
қуриб берилди. Бу кўмакдан кейин кайфияти анча 
кўтарилди. Энди болалари ёнида, ўз уйида меҳнат 
қилиб пул топяпти. 

Идорамизга муҳтожликдан ёрдам сўраб кела-
диганлар йўқ. Ўзимиз уйма-уй юриб, шароитида 
келиб чиқиб, керагини олиб бориб берамиз. Гўзал 
Ярашевага ногирон фарзандини даволатиш учун 
ўз ташаббусимиз билан 15 миллион сўмлик кўмак 
бердик. 

Маҳалла тавсияси билан 164 кишига 2 милли-
ард сўмдан кўпроқ кредит ажратилди. Ҳамма бе-
рилган маблағдан унумли фойдаланди. Иссиқхо-
на қурганлар бор, кимдир пайвандлаш ускунаси 
харид қилди, чорва моллари сотиб олишди. Бир 
тадбиркор нон ишлаб чиқарадиган цех очиб, 5 
кишини иш билан таъминлади. Янги ташкил этил-
ган савдо шохобчасида 6 киши меҳнат қиляпти. 
Халқимиз тинч, дастурхони тўкин-сочин бўлса, бу 
раиснинг эришган энг катта ютуғи, деб ўйлайман.

Ўғилой Қаршиева 
маҳалламизнинг ти-
ришқоқ ёшларидан. 
Жамоат ишлари ва 
маҳалла  тадбир -
ларида доим фаол. 
Спорт бўйича нати-
жалари жуда қуво-
нарли. У жамоадош-
лари билан қизлар 
футболи спорти бўй-
ича “Беш ташаббус 
олимпиадаси”нинг 
республика босқи-
чида 2-ўринни қўлга 
киритди. Баскетбол-
чилар шоҳсупанинг 
юқори ўринлари-
ни забт этганидан 
маҳалладошлари-
миз хурсанд. Муко-
фот тариқасида 2 та 
мактабда замонавий 
спорт майдончаси 
қуриб берилди. 

алоҳида-алоҳида суҳбатлашиб, муросага кел-
тириш чораларини кўради.

Жамиятда хотин-қизларнинг ижтимоий-си-
ёсий фаоллигини ошириш, таълим имконият-
ларини кенгайтиришга кўмаклашади. Излана-
ётган, билим олиш ниятида бўлганларни ҳар 
томонлама қўллаб-қувватлайди. Қолаверса, 
ҳар ойда бир маротаба мактабдаги ўқувчи қиз-
лар билан учрашиб, уларнинг таълим олишга 
қизиқишини оширади.

Маҳалладаги хотин-қизларни тадбиркор-
лик, касаначилик ва ҳунармандчиликка жалб 
қилади.

Хотин-қизларнинг муаммоларини ўз вақти-
да аниқлаш, ушбу муаммолар юзасидан давлат 
органлари ва ташкилотларга мурожаат қилиш, 
ёрдамга муҳтож бўлган ва оғир ижтимоий 
аҳволга тушиб қолган хотин-қизларга ижти-
моий-ҳуқуқий, психологик ва моддий ёрдам 
кўрсатишни ижтимоий ходим билан биргалик-
да ташкил этади.

Ҳар ойда бир маротаба жазони ижро этиш 
муассасаларидан қайтган ва профилактик 

Ёнида иккита шогирди бор. 
Мақсуда Жўраева 5 нафар ходими билан 

тикувчилик қилиб, келинларга сарполик ки-
йимлар тикяпти. 30 нафардан зиёд аёллар Ғо-
фур Ғулом номидаги маҳаллада жойлашган ип 
йигирув корхонасида ишлайди. 2 та парранда 
фабрикасида 26 киши меҳнат қиляпти.   

ҳисобда турган хотин-қизлар хонадонига 
бориб, муаммосини ўрганади. Хотин-қизларга 
нисбатан тазйиқ ва зўравонлик ҳолатларини 
аниқлайди ва бу ҳақда профилактика инспек-
торига хабар беради.

Йил бошидаги хатлов жараёнида 102 та 
муаммоли ҳолат рўйхатга олинди. Булар иш-
сизлар, кредит олмоқчи бўлганлар, боқувчи-
сини йўқотганлар, ногирон бўлган ва ногирон 
фарзанд парваришлаётган аёллар. Қолаверса, 
мурожаатлардан келиб чиқиб, туман ҳокимлиги 
3 нафар аёлнинг айни вақтда яшаб келаётган 
хонадони учун бир йиллик тўловини ижара 
шартнома асосида расмийлаштириб берадиган 
бўлди. 

Ҳаётда қийналган аёллар билан учраш-
ганда, умид билан бизга тикилиб турганини 
сезаман. Уларнинг ишончини оқлаш учун 
доимий ҳаракатдамиз. Ўтган йили 90 нафар 
боқувчисини йўқотган аёлларга бир марталик 
моддий ёрдам кўрсатилди. “Аёллар дафтари”га 
киритилган 179 нафар фуқародан 12 кишига 
кредит олиши учун тавсиянома берилди. Хул-
лас, барча фаоллар  маҳалламиз аёлларининг 
бахтли бўлиши учун елиб-югуряпмиз.

Иш жараёнида ҳар ойда 
камида 20 та оилага кириб, 

оилавий қадриятларни тарғиб 
этади.

Соҳиба БЎРИЕВА,
Ғаллаорол туманидаги

“Бахт” маҳалласи хотин-қизлар фаоли.



Ўз бе кис тон Республикаси Президенти 
Администрацияси ҳузуридаги Ахборот 

ва оммавий коммуникациялар 
агентлиги томонидан

2019 йил 24 сентябрда 0019 рақами 
билан давлат рўйхатидан ўтказилган.

Бош муҳаррир:
Бахтиёр АБДУСАТТОРОВ

Дизайнер:
Абдулазиз АҲМЕДОВ

Таҳририят манзили:
Тошкент шаҳри, Мустақиллик

шоҳ кўчаси, 59-уй.
Индекс: 100192

Телефонлар:
71 233-39-89, 71 233-10-92.

Нашр кўрсаткичи: 148

«Шарқ» НМАК
босмахонасида чоп этилди.

Босмахона манзили:
Тошкент шаҳри

Буюк Турон кўчаси 41-уй.

Ўлчами — 380х587, 4 б.т.
4 330 нусхада чоп этилди.

Буюртма №: Г-120
Газета таҳририят компьютер марказида 

саҳифаланди ва офсет усулида 
босилди.

Муассис: «Mahalla» nashriyot- 
matbaa uyi» МЧЖ

Ўзбекистон маҳаллалари уюшмасининг 
ижтимоий-сиёсий,

маънавий-маърифий газетаси

2024 йил 1 сентябрга 
қадар Тошкент шаҳрининг 
ДРЕНАЖ ТИЗИМИ 
МАСТЕР-РЕЖАСИ 
ишлаб чиқилади.

Ҳар бир вилоятда 
серқатнов бўлган камида 
20 КИЛОМЕТР ЙЎЛ 
ЭКСПЛУАТАЦИЯСИ 
хусусий секторга 
берилади. 

Хусусий мактаблар учун 
лицензия талаблари 
соддалаштирилиб, 
КРЕДИТ, СОЛИҚ ВА 
КОММУНАЛ тўловлардан 
қўшимча енгилликлар 
берилади. 

МУЛОҲАЗА

Маҳалланинг кексаси – файзи, 
Юрагидир – оловқалб ёшлар.
Ошинодир йилнинг тўрт фасли 
Бир-бирига маҳалладошлар.

Элчиликда келим-кетим бор,
Маъракада тортилар ошлар.
Қўни-қўшни яқин мададкор,
Қараб турмас маҳалладошлар!

Фарзандлари бирга чўзар бўй,
Орзулар ҳам гуркирай бошлар.
Кимга дуо, кимга керак уй: 
Кенгаш қилар маҳалладошлар.

Эл бирлашса – сайллар бўлгай,
Бир ёқадан чиққай минг бошлар.
Қозонларга сумалак тўлгай,
Наврўзда жам маҳалладошлар.

Бир болага етти том – она, 
Дакки каби керилган қошлар.
Керак пайти қилгайдир таъна,
Мақтагайдир маҳалладошлар.

Ўзбекистон – меҳр диёри: 
Бунда йўқдир дийдаси тошлар.
Дастурхондай тўкиндир бори: 
Маҳаллаю маҳаладошлар!

Маҳалладошлар

“Маҳаллада
дув-дув гап” илҳом 

бахш этар

Тўлқин ЭШБЕК, 
Ўзбекистон Ёзувчилар уюшмаси 
аъзоси, Маънавият фидойиси.

БИЛАСИЗМИ?

Мобил иловада ижара 
шартномаси қандай тузилади?

Сардор ФАЙЗУЛЛАЕВ,
Бюджетдан ташқари 
Пенсия жамғармаси 

бўлим бошлиғи:

— “Фуқароларнинг давлат пенсия 
таъминоти тўғрисида”ги қонуннинг 
11-моддасига асосан, охирги иш 
жойидан қатъи назар, ерости ишларида, 
меҳнат шароити ўта зарарли ва ўта оғир 
ишларда тўлиқ иш куни давомида банд 
бўлган ходимлар умумий белгиланган 
ёшни 10 йилга қисқартирилган ҳолда 
пенсия олиш ҳуқуқига эга бўлади.

Бунда эркаклар — иш стажи камида 
20 йил бўлиб, бундан камида 10 йили 
кўрсатиб ўтилган ишларга тўғри келган 
тақдирда, аёллар — иш стажи камида 15 

МЕНДА САВОЛ БОР...

Кимлар 10 йил эртароқ 
пенсияга чиқади?

Ўрол НОРМАТОВ,
Деҳқонобод туманидаги “Бозортепа” маҳалласи раиси:

— Маҳалладошимиз 9 йил давомида шахтада ишлади. Пенсияга чиқишига ҳали 
7-8 йил бор, ҳозирда соғлиғи туфайли ишдан бўшамоқчи. Айтишларича, ерости 
ишларида ишлаганлар 10 йил олдин пенсияга чиқиши мумкин экан. Шу ҳақда 

тўлиқроқ маълумот берсангиз...

йил бўлиб, бундан камида 7 йилу 6 ойи 
кўрсатиб ўтилган ишларга тўғри келган 
тақдирда бу имтиёздан фойдалана 
олади.

Ер ости ишларидаги меҳнат стажи 
эркакларда 10 йилдан кам ва аёлларда 
7 йилу 6 ойдан кам бўлган ҳолларда, 
ходимларга бу ишлардаги ҳар бир 
тўлиқ йил учун умумий белгиланган 
пенсия ёши 1 йилга қисқартирилади. 
Мисол учун, эркаклар 5 йил шу турдаги 
ишларда ишлаган бўлса, 55 ёшдан 
пенсияга чиқиш ҳуқуқига эга бўлади.

Шунингдек, цирклар ва концерт 
ташкилотлари артистларининг айрим 
тоифалари ижодий ишдаги стажи 
камида 20 йил бўлган тақдирда 10 
йилга қисқартирилган ҳолда пенсияга 
чиқиши мумкин.

Жисмоний шахслар учун “Солиқ” 
мобил иловасида кўчмас мулк ижара 
шартномаларини ҳисобга қўйиш 
имконияти яратилди. Ҳисобга қўйиш 
илованинг “Ижарага бериш” рўйхатида 
Face ID (инсоннинг юз кўриниши) орқали 
амалга оширилади.

Мобиль иловада: 
“Ижарани рўйхатга олиш”
“Ижарани тасдиқлаш”
“Ижаралар рўйхати”
“Талабалар учун ижара шартнома” 

бўлимлари мавжуд.
Ижара шартномаларини ҳисобга 

қўйишда ижарага берувчи жисмоний 
шахс томонидан ижарага берилаётган 
объект майдони, ижара даври, ижара 
суммаси ва ижарага олаётган жисмоний 

шахснинг шахсий идентификация 
рақами киритилиши лозим.

Ижарага олувчи жисмоний шахс 
жўнатилган маълумотларни текшириб, 
“Тасдиқлаш” тугмасини босгандан сўнг 
автоматик равишда ижара шартномаси 
солиқ органида ҳисобга олинади 
ва ҳисобга қўйилганлиги тўғрисида 
гувоҳнома шаклланади.

Илованинг “Талабаларга ижарага 
бериш” бўлими орқали талабалар 
билан тузилган кўчмас мулк ижара 
шартномалари ҳисобга қўйилади.

Бунда, ижарага берувчи жисмоний 
шахс томонидан талабанинг шахсий 
идентификация рақами киритилганда 
унинг маълумотлари (Ф.И.О, манзили, 
олий ўқув юртининг номи, факультети 
ва босқичи) автоматик шаклланади. 
Талабалар Face ID ёки телефон рақамига 
келадиган SMS хабарни киритиш орқали 
ижара шартномасини тасдиқлаши 
мумкин.

Солиқ мобил иловасида электрон рақамли имзосиз ижара 
шартномаларини ҳисобга қўйиш мумкин.

Дилдора ҲОШИМОВА, 
Солиқ қўмитаси ахборот 
хизмати раҳбари.

Отабек ҚОБИЛОВ 
Чуст туманидаги “Тинчлик”  

маҳалласи ёшлар етакчиси.

Шаҳбоз АРАБОВ,
Қарши туманидаги “Файзобод” маҳалласи 
Ижтимоий хизматлар кўрсатувчи ходими.

Шу каби расмий вакилига эга бўлмаган 
яна иккита вояга етмаган аниқланди. Бит-
тасида турмушидан ажрашиб келган аёл 5 
ёшли қизини ота-онасига ташлаб, ўзи бошқа 
оила қуриб кетади. Ҳозир болага бувасини 
расмий вакил этиб тайинлаш ишлари олиб 
бориляпти. Бошқасида онаси хорижга ишла-
гани кетган, ота 13 ёшли ўғлига қарашни 
истамаяпти. Вазиятни баҳолаш жараёни ҳали 
давом этмоқда.    

Васийлар қарамоғига ўтказилган болалар 
ҳолидан тез-тез хабар олиб турибмиз. Улар-
нинг қай даражада таълим-тарбия олаётгани, 
моддий ва иқтисодий таъминланганлик дара-
жаси қўни-қўшнилар ва боланинг ўзи билан 
суҳбатда ўрганиляпти. Зеро, ҳар бир фарзанд 
юрт келажагини белгиловчи кучдир.

Ногиронлиги бўлган ва вояга етмаган 
шахсларни “Ёшлар дафтарига” киритиб, улар-
га биринчи навбатда кўрсатиладиган ёрдам 
бериляпти. Хусусан, эшитиш ва гапиришда 
нуқсони бўлган 5 киши билан сурдотаржимон 
орқали суҳбат уюштириб, хоҳиш ва истакла-
рини ўргандик. Бир қиз тикувчилик қилиш 
истаги борлиги билдирди. Уни аввал касб-ҳу-
нарга ўқитиб, кейин субсидия асосида тикув 
машинаси олиб бериш чоралари кўриляпти.   

1997 йилда туғилган Суҳроб Суннатов 
косибчилик қилмоқчи. Етарли билим ва таж-
рибага эга бўлгани боис ҳоким ёрдамчисига 
ариза киритдик. Ҳаммаси тасдиқдан ўтган, 
фақат субсидия асосида керакли ускунала-
рини олиб берсак бўлгани. 

Имконияти чекланган фуқароларга реа-
билитация ва ортопедик мосламалар олиб 
берилди. 1978 йилда туғилган Берди Жи-
янқулов бир танишининг уйига ҳашарга бо-
риб, оғир жароҳат олади. Натижада 2-гуруҳ 
ногирони бўлиб қолади. Унга махсус ҳасса, 
бир оёғидан айрилган Аваз Ўлжаевга қўл-

тиқтаёқ бердик. Инсульт касаллигини бошдан 
кечириб, 1-гуруҳ ногиронлигини олган Соҳи-
ба Йўлдошевага ҳам қўлтиқтаёқли бўлди. 
Отаси фақат мавсумий ишларда даромад топ-
гани, онаси фарзанд парвариши билан банд 
бўлгани боис 8 ёшли Мухтор Примқуловга 
махсус ортопедик оёқ кийим совға қилдик. 

37 нафар фуқаро боқувчисини йўқот-
ганлик нафақасини олади. 424 та оилага 
болалар пули берилади. Кам таъминланган 
оилаларга болалар нафақаси тайинлашда 
уларнинг хонадонига бориб, тегишли тар-
тибда ўрганишлар ўтказиляпти. Бола пули 
олиш ва бошқа ижтимоий ёрдамлар, қонун-
чиликка киритилган ўзгартириш ва қўшимча-
лар оилаларга тушунтириляпти. 

Фаолият олиб бораётган соҳамиз янги 
бўлгани боис малака ва кўникмамизни оши-
риш мақсадида мунтазам равишда семинар-
лар ўтказиляпти. Ишни маҳалла раиси, ҳоким 
ёрдамчиси, хотин-қизлар фаоли ва бошқа 
ходимлар билан ташкил этиш бўйича тажри-
бамиз кундан-кунга ошиб боряпти.

Интилсак, излансак, имконият топилади

Болангизни бағрингиздан итарманг...
Фарзандларимиз тақдирига бефарқ бўлишга ҳаққимиз йўқ!

Маҳаллада ёшлар етакчи-
си лавозими жорий этилгандан 
бери ўтган 2 йилда ёшлар му-
аммоси билан ишлашда ижобий 
ўзгаришлар кузатилди. Жумладан 
“Ёшлар дафтари” орқали кўмакка 
муҳтож йигит-қизлар учун кенг 
имконият очилди. Маҳалламизда 
2 763 нафар аҳоли яшайди. Улар-
нинг 714 нафари ёшлар. 2023 
йил давомида “Ёшлар дафтари”да 
белгиланган 27 та ёрдам тури 
бўйича 47 та мурожаат келиб 
тушди. Шундан 29 таси ижобий 
ҳал қилиниб, 11 таси рад этилди. 
Платформа орқали ёрдам олган-
лардан 6 нафари ўзини ўзи банд 
қилди. Масалан, Дониёр Ғиёсхо-
нов 2022 йилда асаларичиликка 
кредит олиб, фаолиятини бошла-
ган. Ҳозир қўшимча 2 та иш ўрни 
яратди. Шунингдек, Хафизилло 
Саидаҳмедов шу йўналишда ўзи 
билан яна бир нафар маҳалла-
дошини банд қилган. Наргиза 

Саъдуллаева томорқасига 1 сотих 
иссиқхона қуриб, гулчилик фао-
лияти билан шуғулланмоқда. Унга 
турмуш ўртоғи кўмаклашмоқда. 
Илҳом Юсуповга пайвандлаш 
ускунаси олиб бердик. 

Мулоҳазаларим аввалини бе-
жиз “Ёшлар дафтари” орқали кўр-
сатилган ёрдамлар билан бошла-
мадим. Чунки гувоҳ бўлганин-
гиздек, имкониятдан самарали 
фойдаланаётганлар билан бирга 
уни нотўғри талқин қилувчилар 
учрамоқда. Яъни, мезонларга 
тушмаса, оилавий аҳволи яхши 
бўлса ҳам, ёрдам сўраб келади-
ганлар бор. Ана шундай ёшларни 
кўрганда ҳайрон қолман. Ҳаркат 
қилмай, фақат моддий ёрдамга 
кўз тикиб, ўрганиб қолганларга 
ишласанг бўлмайдими, десангиз, 
«иш йўқ» дейишади. Ҳар бир 
хонадонга кириб, ёшлар билан 
суҳбатларда «Сенга нима керак, 
сен нимани хоҳлайсан?» деб юз-
ма-юз суҳбатда бўламан. Ишона-
сизми, ёшларимизнинг аксарияти 
ғирт боқиманда бўлиб қолган. 
Улар балиқ тутишини эмас, балиқ 
ейишни хоҳлашади. Шунинг учун 
тавсияларимизга қулоқ солмай-

ди. Меҳнат қилиб, пул топайин, 
рўзғоримни бутлайин, дейди-
ганлар қаторида буни аксини 
кўрсатганлар бор. Ўтган йили 10 
нафар ёшларни етаклаб, ишлаб 
чиқариш корхонасига олиб бор-
дим. Ишлашни хоҳлашмади. 
Булар ишламаса, кетмон чоп-

маса, тирикчилик учун ҳаракат 
қилмаса, давлат уларни боқиш 
керак, деганимас-ку?! Давлат 
менга қилиб бериши керак, де-
гувчилар боқиманда эмасми? 
Яна бир тоифа ёшлар хорижий 
тилларни ўрганишни истайди. 
Бунинг учун ўқув курсига тўлов 

суммасини беришимизни хоҳла-
шади. Уларга “IBRAT Academy” 
иловасидан бепул фойдаланиб, 
хорижий тилларни тез ва ўзбек 
тилида осон ўрганиш мумкинли-
гини тушунтирамиз. Тушунгандек 
бўлишади. Аммо илова орқали 
тил ўргансак, ўқув курси учун ҳам 
пул ажратасизми, деб яна маблағ 
талаб қилишади. Фаолиятимда бу 
каби муаммога кўп дуч келяпман. 
Маҳалладаги  айрим тоифадаги 
ёшларнинг фикр-у дарди моддий 
ёрдам олиш. Мурожаатчи ёшлар 
агар “Ёшлар дафтари”га рўйхатга 
олмасангиз, порталга чиқаман, 
“юқорига” ёзаман, мазмундаги 
дағдағадан ҳам қайтмайди. Ваҳо-
ланки, оилавий аҳволи ўрганил-
ганда белгиланган мезонга туш-
майди. Улардан-да, муҳтожлар 
борлигини айтсангиз, тушунишни 
хоҳламайди. Моддий манфаат 
бор жойда андишанинг отини 
қўрқоқ қўйиб, «ҳақи»мизни талаб 
қилишимиз қанчалик тўғри? Бу 
кабилар меҳнат лаёқатига эга, 
куч-қувватга тўла бўлса-да, пешо-
на тери ортидан эмас, давлатнинг 
кўмаги билан кун кўришни касб 
қилиб олмоқда.

15 ёшли қиз ота-онаси оғир 
хасталик сабаб вафот этгач, 

бувиси ва аммаси билан бирга 
қолади. Лекин қонуний васий 
тайинланмаган. Айни вақтда 

уни тоғасининг турмуш ўртоғи 
қарамоғига ўтказиш учун керакли 

ҳужжатлар тўпланяпти. Вояга 
етган акаси руҳий носоғлом ва 
атрофдагиларга зарар етказиш 

хавфи бўлганидан мурувват 
уйига жойлаштириляпти.

Бола пули олиш ва 
бошқа ижтимоий 
ёрдамлар, қонун-
чиликка киритил-
ган ўзгартириш ва 
қўшимчалар оила-
ларга тушунтирил-
япти.


